
ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ i 50−ᒥᑦ 

 

ᐊᐅᓚᑦᑎᔨᓂᙶᖅᑐᑦ ᓇᐃᓈᖅᓯᒪᔪᑦ 

ᓄᓇᕗᑦ ᒐᕙᒪᒃᑯᖏᑦ, ᐊᕙᑎᓕᕆᔨᒃᑯᑦ ᑭᒡᒐᖅᑐᖅᑎᖏᑦ ᑐᓴᕋᓱᓚᐅᖕᒪᑕ ᐊᖑᓇᓱᒃᑐᓕᕆᔨᒃᑯᓐᓂᑦ 

ᕿᑭᑖᓗᖕᒥᑦ ᔮᓄᐊᕆ 7-18, 2019 ᐊᒻᒪᓗ ᒪᐃ 27, 2019 ᑲᖏᖅᑐᒑᐱᖕᒥᑦ ᓯᓚ ᐱᔾᔪᑎᒋᓪᓗᒍ 

ᔮᓄᐊᕆᒥᑦ.  

ᐱᔾᔪᑕᐅᓚᐅᖅᑐᖅ ᑐᓴᕋᓱᖕᓃᑦ ᑖᒃᑯᐊ ᐊᖑᓇᓱᒃᑐᓕᕆᔨᒃᑯᑦ ᑐᓴᐅᒪᑦᑎᐊᖁᓪᓗᒋᑦ 

ᖃᐅᔨᓴᕈᑎᕕᓂᖕᓂᑦ ᑐᒃᑐᑦ ᐊᒥᓲᓂᖏᓐᓂᑦ ᑲᑎᕐᓱᖅᑕᐅᓯᒪᔪᓪᓗ ᖃᐅᔨᓴᕈᑎᕕᓃᑦ 2014−ᒥᑦ 

ᐅᓪᓗᒥᒧᑦ ᕿᑭᖅᑖᓗᖕᒥᑦ. ᐊᕙᑎᓕᕆᔨᒃᑯᑦ ᓴᖅᑭᑦᑎᓚᐅᖅᐳᑦ ᓇᓖᕌᕈᑎᒃᓴᓂᑦ ᓯᕗᓂᑦᑎᓐᓂᑦ 

ᖃᐅᔨᓴᖕᓂᖕᒧᑦ ᕿᑭᖅᑖᓗᖕᒥᑦ ᐃᓚᐅᓪᓗᓂ ᖃᐅᔨᒪᔾᔪᑎᒃᓴᑦ−ᖁᖓᓯᕈᖕᓄᑦ ᐱᓕᕆᐊᒃᓴᑦ. 

ᑐᓴᓚᐅᖅᑕᕗᑦ ᑐᓴᕋᓱᒃᑎᓪᓗᑕ ᑕᒪᑐᒪᓂ ᐃᑲᔫᑎᒋᔭᐅᓂᐊᖅᐳᖅ ᓄᓇᕗᑦ ᒐᕙᒪᒃᑯᖏᓐᓄᑦ 

ᓯᕗᓂᑦᑎᓐᓂᑦ ᖃᐅᔨᓴᖕᓂᖕᒧᑦ ᐸᖕᓇᐃᓂᖕᒥᑦ ᖃᐅᔨᓴᐃᓂᖕᓂᓪᓗ ᕿᑭᖅᑖᓘᑉ ᑐᒃᑐᖏᓐᓂᑦ.  

ᐅᓇ ᐅᓂᒃᑳᖅ ᓇᐃᒡᓕᒋᐊᕆᓯᒪᔪᑦ ᐅᖃᐅᓯᐅᓚᐅᖅᑐᓂᑦ ᐃᓚᐅᔪᓄᑦ ᑐᓴᕋᓱᒃᑎᓪᓗᑕ.  

 

  



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ ii 50−ᒥᑦ 

 

ᐱᒋᐊᖕᓂᖓ 

ᐅᓇ ᐅᓂᒃᑳᖅ ᐊᕙᑎᓕᕆᔨᒃᑯᑦ ᐱᓇᔪᑦᑎᐊᕈᓐᓇᖕᓂᓕᒫᖏᓐᓂᑦ ᑕᒻᒪᖅᓯᒪᙱᑦᑐᓂᑦ 

ᐃᓕᐅᖅᑲᐃᓇᓱᒃᓯᒪᔪᑦ ᑐᓴᖅᑕᐅᓯᒪᔪᓕᒫᓂᑦ ᑐᓴᕋᓱᒋᐊᖅᑎᓪᓗᒋᑦ ᑲᑎᒪᖃᑎᖃᖅᖢᑎᒃ 

ᐊᖑᓇᓱᒃᑐᓕᕆᔨᒃᑯᓐᓂᑦ ᑭᒻᒥᕈᒻᒥᑦ, ᕿᑭᖅᑕᕐᔪᐊᖅ, ᐸᖕᓂᖅᑑᖅ, ᐃᖃᓗᐃᑦ, ᑭᙵᐃᑦ, ᓴᓂᕋᔭᒃ, 

ᐃᒡᓗᓕᒃ, ᐃᒃᐱᐊᕐᔪᒃ ᒥᑦᑎᒪᑕᓕᖕᒥᓪᓗ.   ᐊᐃᑦᑖᖑᒐᓗᐊᕐᓕ, ᑕᒪᑐᒪᓂ ᑐᓴᕋᓱᒃᑎᓪᓗᒋᑦ ᓯᓚᒧᑦ 

ᑲᑎᒪᔭᖅᑐᕈᓐᓇᓚᐅᙱᓚᒍᑦ ᑲᖏᖅᑐᒑᐱᖕᒧᑦ ᑭᓯᐊᓂ ᐊᕙᑎᓕᕆᔨᒃᑯᑦ ᑲᑎᖃᑎᖃᕈᓐᓇᓚᐅᖅᑐᑦ 

ᐊᖑᓇᓱᒃᑐᓕᕆᔨᒃᑯᓐᓂᑦ ᒪᐃ 27, 2019.  

ᐃᓱᒪᒋᔭᖏᑦ ᓴᖅᑭᑕ ᐅᕙᓂ ᐊᔾᔨᒋᓗᐊᒻᒪᕆᙱᓚᖏᑦ ᐊᕙᑎᓕᕆᔨᒃᑯᑦ, ᓄᓇᕗᒻᒥᓘᓐᓃᑦ 

ᒐᕙᒪᒃᑯᑦ. 

  



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ iii 50−ᒥᑦ 

ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 4 50−ᒥᑦ 

 

1.0  ᐅᓂᒃᑳᑉ ᐱᔾᔪᑖ ᐋᖅᑭᒃᓯᒪᓂᖓᓗ 

ᐅᓇ ᐅᓂᒃᑳᖅ ᐋᖅᑭᒃᓱᖅᓯᒪᕗᖅ ᓇᐃᓈᕐᓯᒪᓪᓗᑎᒡᓗ ᐅᖃᐅᓯᐅᖃᑦᑕᓚᐅᖅᑐᑦ, ᐊᐱᖅᑯᑏᑦ, 

ᐃᓱᒫᓘᑎᒋᔭᑦ, ᖃᓄᐃᓕᐅᕆᐊᖁᔨᓃᓪᓗ ᐊᖑᓇᓱᒃᑐᓕᕆᔨᒃᑯᓐᓂᑦ ᑭᐅᓪᓗᑎᒃ ᓇᐃᓈᖅᓯᒪᔪᒧᑦ 

2015-2018 ᑲᑎᕐᓱᖅᓯᒪᔪᓄᑦ ᖃᐅᔨᓴᕈᑎᕕᓂᖕᓄᑦ, ᑐᒃᑐᓂᑦ ᖃᐅᔨᓴᕈᑕᐅᕙᒃᑐᑦ, ᑖᓐᓇᓗ 

ᓯᕗᓪᓕᖅᐹᒥᑦ ᑎᑎᕋᖅᑕᐅᙵᖅᑐᖅ ᕿᑭᖅᑖᓗᖕᒥᑦ ᑐᒃᑐᓂᑦ ᐊᐅᓚᑦᑎᓂᖕᒧᑦ ᐸᖕᓇᐅᑖᓂᑦ. ᐅᑯᐊ 

ᓄᓇᓖᑦ ᑐᓴᕆᐊᕐᕕᐅᓚᐅᖅᑐᑦ: 

 ᑭᒻᒥᕈᑦ, ᔮᓐᓄᐊᕆ 7, 2019 

 ᑲᖏᖅᑐᒑᐱᒃ, ᑭᖑᕙᕆᐊᖅᑕᐅᓚᐅᖅᑐᖅ ᓯᓚ ᐱᔾᔪᑎᒋᓪᓗᒍ 

 ᕿᑭᖅᑕᕐᔪᐊᖅ, ᔮᓄᐊᕆ 8, 2019 

 ᐸᖕᓂᖅᑑᖅ, ᔮᓄᐊᕆ 10, 2019 

 ᐃᖃᓗᐃᑦ ᔮᓄᐊᕆ 11, 2019 

 ᑭᙵᐃᑦ, ᔮᓄᐊᕆ 14, 2018  

 ᓴᓂᕋᔭᒃ, ᔮᓄᐊᕆ 15, 2019 

 ᐃᒡᓗᓕᒃ, ᔮᓄᐊᕆ 16, 2019 

 ᐃᒃᐱᐊᕐᔪᒃ, ᔮᓄᐊᕆ 17, 2019 

 ᒥᑦᑎᒪᑕᓕᒃ, ᔮᓄᐊᕆ 18, 2019 

 ᑲᖏᖅᖢᒑᐱᒃ - ᒪᐃ 27, 2019 

ᑭᒡᒐᖅᑐᐃᔨᑕᖃᓚᐅᖅᑐᖅ ᐊᕙᑎᓕᕆᔨᒃᑯᓐᓂᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᑦ 

ᑐᙵᕕᒃᑯᑦ, ᕿᑭᖅᑖᓗᒃ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓪᓗ ᐅᐸᖃᑦᑕᓚᐅᖅᑐᑦ ᑕᒪᐃᓐᓂᒃ 

ᑐᓴᕋᓱᖕᓂᖕᓂᑦ. 

2.0  ᑐᓴᕋᓱᖕᓂᖕᒧᑦ ᐱᔾᔪᑖ 

ᐱᒋᐊᖕᓂᖓᓂᑦ ᑐᓴᕋᓱᖕᓂᐅᓚᐅᖅᑐᑦ ᐅᖃᐅᓯᖃᕆᐊᖅᑐᖅᖢᑎᒃ ᓄᑖᓂᑦ ᑐᓴᐅᒪᔭᒃᓴᓂᑦ ᐱᔾᔪᑎᓖᑦ 

ᕿᑭᖅᑖᓘᑉ ᑐᖅᑐᖏᓐᓂᑦ ᑖᒃᑯᐊᓗ ᐊᖑᓇᓱᒃᑐᓕᕆᔨᒃᑯᑦ ᐊᐱᖅᓱᕈᓐᓇᖁᓪᓗᒋᑦ, ᐅᖃᐅᓯᖃᕐᓗᑎᒃ, 

ᐃᓱᒫᓘᑎᒋᔭᒥᓂᒡᓗ ᐱᔾᔪᑎᓖᑦ ᓯᕗᓂᑦᑎᓐᓂᑦ ᖃᐅᔨᓴᖕᓂᖕᒧᑦ ᐱᓕᕆᐊᓂᑦ.  

2.1 ᑲᑎᒪᓃᑦ ᐋᖅᑭᒃᓱᖅᓯᒪᓂᖏᑦ 

ᑲᑎᒪᖃᑦᑕᓚᐅᖅᑐᑦ ᐅᓐᓄᒃᑯᑦ ᐃᑲᕐᕋᓄᑦ ᒫᓂ 3−ᓄ  4.5−ᓄᑦ ᐃᑲᕐᕋᓄᑦ ᒪᓕᒃᖢᒋᑦ 

ᐊᖑᓇᓱᒃᑐᓕᕆᔨᒃᑯᑦ ᐃᓚᐅᓪᓚᕆᖕᓂᖏᓐᓂᑦ. ᑲᑎᒪᑎᑦᑎᓚᐅᖅᑑᒃ ᓯᕗᒃᑲᖅᑕᐅᓪᓗᑎᒡᓗ 

ᕿᑭᖅᑖᓗᖕᒥᑦ ᐆᒪᔪᓂᒃ ᖃᐅᔨᓴᖅᑎᒧᑦ, ᔮᓐ ᕆᖕᕉᔅ, ᑭᕙᓪᓕᖕᒥᓪᓗ ᐆᒪᔪᓂᒃ ᖃᐅᔨᓴᖅᑎᒧᑦ, ᒥᑦᔅ 

ᑳᒻᑉᐳᓪ. ᑐᓴᕋᓱᖕᓂᓕᒫᑦ ᐱᒋᐊᖅᑎᑕᐅᕙᓚᐅᖅᐳᑦ ᔮᓐ ᕆᖕᕉᔅᒧᑦ ᒪᕐᕈᖕᓂᒃ ᖃᐅᔨᓴᕈᑕᐅᕙᒃᑐᑦ 

ᐊᑐᕐᑕᐅᓲᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑕᐃᑲᙵᓂᓂᑦ 2014−ᒥᑦ ᖃᐅᔨᓴᖕᓂᖕᒧᑦ; ᖃᖓᑕᓲᒃᑯᑦ 

ᖃᐅᔨᓴᖕᓂᐅᕙᒃᑐᑦ ᑲᑎᕐᓱᖅᑕᐅᓂᖏᓪᓗ ᖃᐅᔨᓴᕈᑏᑦ (ᐅᐃᒍᐊᕈᓯᖅ 1). ᐃᓚᐅᔪᑦ 

ᐊᐱᖅᓱᖃᑦᑕᖁᔭᐅᓚᐅᖅᐳᑦ, ᐃᓱᒫᓘᑎᒥᓂᒃ ᓴᖅᑭᑎᖁᔭᐅᕙᒃᖢᑎᒡᓗ, 

ᐅᖃᐅᔾᔪᐃᖁᔭᐅᕙᒃᖢᑎᒡᓘᓐᓃᑦ ᐅᖃᓪᓚᒋᐊᖅᑐᖅᓯᒪᔪᖃᖅᑎᓪᓗᒍ ᑭᓯᐊᓂᑦᑕᐅᖅ 

ᑐᓴᖅᑎᑕᐅᓯᒪᓚᐅᖅᑐᑦ ᓄᖅᑲᖔᓚᐅᑲᖃᑦᑕᕋᔭᖕᓂᖏᓐᓂᑦ ᐊᐱᖅᑯᑎᒃᓴᓄᑦ. ᐅᖃᓪᓚᒋᐊᖅᑐᖅᓯᒪᔪᑦ 

ᑐᓂᓯᓚᐅᕆᕗᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᖃᐅᔨᓴᕈᑎᕕᓂᖕᓂᑦ 2015-2018 ᑲᑎᕐᓱᖅᓯᒪᔪᓂᑦ 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 5 50−ᒥᑦ 

 

ᖃᐅᔨᓴᕈᑎᕕᓂᖕᓂᑦ ᕿᑭᖅᑖᓗᖕᒥᑦ. ᑳᒻᑉᐳᓪ ᓴᖅᑭᑦᑎᓚᐅᕆᕗᖅ ᑐᒃᑐᓂᑦ ᖃᐅᔨᓴᖕᓂᖕᒧᑦ 

ᐱᓕᕆᐊᖑᔪᓂᑦ ᑭᕙᓪᓕᖕᒥᑦ ᐃᓚᒋᓪᓗᒋᑦ, ᖃᖓᑕᓲᒃᑯᑦ ᓇᐃᓴᐃᓃᑦ (ᐊᒥᓲᓂᖏᓐᓄᑦ), ᑲᑎᓯᒪᔪᑦ 

ᖃᐅᔨᓴᕈᑏᑦ ᐊᒻᒪᓗ ᐅᖓᓯᒃᑐᒥᑦ ᖃᐅᔨᓴᕈᑎᓂᑦ. ᐅᖃᓪᓛᓂᖕᒪᑦ ᓄᖅᑲᖓᑲᐃᓐᓇᓚᐅᖅᑐᑦ 

ᐊᐱᖅᑯᑎᒃᓴᓄᑦ. ᕆᖕᕉᔅ ᓇᐃᑦᑐᒥᑦ ᓇᓗᓇᐃᔭᐃᓚᐅᖅᑐᖅ ᓯᕗᓪᓕᖅᐹᓂᑦ ᑎᑎᕋᖅᑕᐅᒋᐊᕐᖓᖅᑐᒥᑦ 

ᕿᑭᑖᓘᑉ ᑐᒃᑐᖏᓐᓂᑦ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᑐᓴᖅᑎᑕᐅᔪᒪᓚᐅᖅᖢᓂᓗ ᐃᓱᒪᒋᔭᓂᑦ, 

ᐃᓱᒫᓘᑕᐅᔪᓂᑦ ᐊᐱᖅᑯᑎᒃᓴᓂᒡᓗ ᐊᖑᓇᓱᒃᑐᓕᕆᔨᒃᑯᓐᓂᑦ ᐸᖕᓇᐅᑎᐅᑉ ᒥᒃᓵᓄᑦ. 

ᐅᓂᒃᑳᖅᑐᖄᓪᓚᓚᐅᖅᑎᓪᓗᒍ, ᐊᐱᖅᑯᑎᒃᓴᐃᑦ/ᐅᖃᖃᑎᒌᖕᓃᒃ ᑲᔪᓰᓐᓇᓚᐅᖅᐳᑦ ᑭᓯᐊᓂ 

ᐊᐱᖅᑯᑎᒃᓴᒃᑲᓐᓂᕐᓂᒃ ᐊᐱᕆᔪᖃᖃᑦᑕᕈᓐᓃᕐᓂᖓᓄᑦ. ᐊᕙᑎᓕᕆᔨᒃᑯᑦ ᐊᐱᕆᓚᐅᖅᑐᑦ 

ᐊᖑᓇᓱᒃᑐᓕᕆᔨᒃᑯᓐᓂᑦ ᐃᒻᒥᖕᓄᑦ ᐅᖃᖃᑎᖃᖁᓪᓗᓂᒋᑦ ᐅᖓᓯᒃᑐᒃᑯᑦ ᖁᖓᓯᕈᖅᓱᐃᓂᖕᒧᑦ 

ᐱᓕᕆᐊᓂᑦ ᕿᑭᖅᑖᓗᖕᒥᑦ ᑎᑎᕋᕐᕕᐅᔪᒪᓪᓗᓂᓗ ᐃᑲᔪᖅᑐᐃᔪᒥᑦ ᖁᖓᓯᕈᓕᖅᓱᖕᓂᖕᒧᑦ 

ᐱᓕᕆᐊᒃᓴᓂᑦ ᐊᕕᒃᑐᖅᓯᕝᕕᒋᔭᖏᓐᓂᑦ.   

3.0 ᐅᓂᒃᑲᐅᓯᐅᔪᑦ ᓄᓇᓕᒃᑎᒍᑦ 

ᑎᑭᑕᐅᓇᓱᐊᖅᑐᑦ ᑲᑎᒪᓂᓕᒫᓂᑦ ᐅᖃᐅᓯᐅᑦᑎᐊᖃᑦᑕᓚᐅᖅᐳᑦ ᐊᖑᓇᓱᒃᑐᓕᕆᔨᒃᑯᓐᓄᑦ 

ᓄᓇᓕᖕᒥᐅᓄᓪᓗ ᓯᕗᙵᓂ ᑲᑎᒪᓚᐅᖅᑳᕋᑎᒃ ᐱᒋᐊᖕᓂᖏᓐᓂᒡᓗ ᑲᑎᒪᓂᑕᒫᑦ. ᐊᒥᓱᓂ 

ᐊᔾᔨᒌᐸᓗᖕᓂᑦ ᐊᐱᖅᑯᑎᖃᖃᑦᑕᓚᐅᖅᑐᑦ, ᐃᓱᒫᓘᑎᖃᖅᖢᑎᒡᓗ ᖃᓄᐃᓕᐅᕆᐊᖁᔨᔪᓪᓗ 

ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᑦ ᓄᓇᓕᓕᒫᓂᑦ ᑐᓴᕆᐊᕐᕕᐅᔪᓂᑦ.  

3.1 ᑭᒻᒥᕈᑦ 

ᐅᓪᓗᖓ: ᔮᓐᓄᐊᕆ 7, 2019 

ᑭᒡᒐᖅᑐᖅᑎᑦ: 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᔮᓐ 

ᕆᖕᕉᔅ 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᒥᑦᔅ ᑳᒻᐳ 

 ᓄᓇᕗᑦ ᒐᕙᒪᒃᑯᖏᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᓂᒋᐊᓂᑦ ᐊᐅᓚᑦᑎᔨᐅᑲᐃᓐᓇᖅᑐᖅ: 

ᐋᓪᑕᓐ ᐅᐃᓕᐊᒻᔅ 

 ᓄᓇᕗᑦ ᑐᙵᕕᒃᑯᑦ, ᐃᖅᑲᓇᐃᔭᖅᑐᓕᕆᓂᖕᒧᑦ ᐊᐅᓚᑦᑎᓂᖕᒧᑦ ᐅᖃᐅᔾᔪᐃᔨ; ᓯᐅᕈᓪ ᕗᐃᓪᔅ 

 ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᒃ ᖃᐅᔨᓴᖅᑎ ᑲᐃᐅᓪ ᕆᑦᓯ 

 ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨ: ᒪᐃᑯᓪ ᕘᖑᓴᓐ 

 ᒪᔪᕋᓕᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᓵᓐᑎ ᐋᑲᕙᒃ 

o ᒥᑭᔾᔪᒃ ᑯᓗᓛ 

o ᔩᓂ ᐸᓪᓗᖅ 

o ᖄᐱᒃ ᐃᑭᓪᓗᐊᖅ 

o ᐸᓚᖓ ᓚᐃᑕ 

o ᐱᑦᓯᐅᓛᓛ ᐋᑲᕙᒃ 

o ᑲᒥᑭ ᐋᑲᕙᒃ 

o ᑕᔅᑎᓐ ᔫᓇᔅ 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 6 50−ᒥᑦ 

 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ: 

ᐊᖑᓇᓱᒃᑐᓕᕆᔨᒃᑯᑦ ᐃᓱᒪᒋᔭᖃᓚᐅᖅᑐᑦ ᐋᖅᑭᒃᓯᒪᓂᖏᓐᓂᑦ ᑲᑎᕐᓱᖅᓯᒪᔪᓂᑦ 

ᖃᐅᔨᓴᕈᑎᕕᓂᖕᓂᑦ ᑕᐃᒃᑯᐊᓗ ᐸᓴᒋᔭᐅᓯᒪᔪᑦ ᑐᖁᕋᓚᐅᖅᑐᑦ ᐳᒃᑭᑦᑐᔮᒃ ᕿᑭᖅᑕᕈᓗᖕᒥᑦ. 

ᐊᖑᓇᓱᒃᑐᓕᕆᔨᒃᑯᑦ ᐃᓱᒪᓚᐅᖅᑐᑦ ᖁᖓᓯᕈᖅᓱᐃᓂᖅ ᓯᕗᓂᑦᑎᓐᓂᑦ ᐊᑐᕐᑕᐅᓇᔭᖕᒪᖔᑦ ᐊᒻᒪᓗ 

ᑐᓴᕋᓱᒃᓯᒪᖕᒪᖔᑦᑕ ᐱᔾᔪᑎᖃᓚᐅᖕᒪᖔᖏᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ. 

ᐃᓱᒫᓘᑎᖃᓚᐅᖕᒥᔪᑦ ᐱᕙᓪᓕᐊᓂᐅᔪᓂᑦ ᖃᓄᕐᓗ ᐃᓐᓇᖕᓂᑦ ᑐᓴᐅᒪᔭᑦ ᐃᓄᐃᑦ 

ᖃᐅᔨᒪᔭᑐᖃᖏᓪᓗ ᐃᓚᓕᐅᔾᔭᐅᓯᒪᔪᓐᓇᖕᒪᖔᖏᑦ ᓯᕗᓂᑦᑎᓐᓂᑦ ᖃᐅᔨᓴᖕᓂᖕᓄᑦ. 

ᐊᖑᓇᓱᒃᑐᓕᕆᔨᒃᑯᑦ ᓇᓗᓇᐃᕐᓯᓚᐅᖕᒥᔪᑦ ᖃᐅᔨᓴᐃᓐᓇᕆᐊᖃᖕᓂᖏᓐᓂᑦ ᑕᒻᒪᖅᓯᒪᙱᑦᑐᓂᑦ 

ᖃᐅᔨᔪᓐᓇᖃᑦᑕᖁᓪᓗᒋᑦ ᐊᓯᔾᔨᖅᑐᓂᑦ ᐊᒥᓲᓂᖏᓐᓂᑦ ᐊᐅᓚᑦᑎᓂᕐᓴᐅᓕᕐᓗᑎᒡᓗ ᓲᕐᓗ 

ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓄᑦ ᐊᓯᔾᔨᖅᑐᓄᑦ. ᒥᑭᔾᔪᒃ ᑯᓗᓚ ᐊᐱᕆᓚᐅᖅᑐᖅ 

ᐊᒥᓱᕈᖅᐹᓪᓕᖅᑐᑦ ᐅᔾᔨᕆᔭᐅᓚᐅᖕᒪᖔᖏᑦ ᕿᑭᖅᑖᓘᑉ ᓂᒋᐊᓂᑦ ᐅᐊᓐᓇᖓᓂᐅᙱᑦᑐᖅ 

ᐊᓯᔾᔨᕈᑕᐅᓇᔭᖕᒪᖔᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᐃᓱᒪᒋᔭᐅᓗᑎᒃ ᕿᑭᖅᑖᓗᑉ 

ᓂᒋᐊᓂᑐᐊᖅ. ᐊᕙᑎᓕᕆᔨᒃᑯᑦ ᐅᓂᒃᑳᓚᐅᖅᑐᑦ ᖃᓄᖅ ᐅᖓᓯᒃᑐᒥᑦ ᖃᐅᔨᓴᐅᑏᑦ 

ᐊᕕᒃᓯᔪᓐᓇᑐᐃᓐᓇᕆᐊᖃᖕᓂᖏᑦ ᐊᔾᔨᒌᑦᑑᑎᓃᑦᑐᓂᑦ ᐊᒥᓱᓂᒡᓗ ᓇᐃᓴᐃᔪᓐᓇᕐᓯᓗᑎᒃ 

ᒥᑭᓐᓂᕐᓴᒃᑯᑦ ᖃᓄᐃᓕᐅᖅᓴᕋᐃᑦᑐᓐᓇᕐᓗᑎᒡᓗ ᐊᓯᔾᔨᖅᐸᓪᓕᐊᔪᓄᑦ. ᐊᖑᓇᓱᒃᑐᓕᕆᔨᒃᑯᑦ 

ᓇᓗᓇᐃᔭᐃᕝᕕᐅᔪᒪᓚᐅᖅᑐᑦ ᐱᓕᕆᐊᖑᕙᖕᓂᖏᓐᓂᑦ ᖁᖓᓯᕈᓕᖅᓱᐃᓂᖕᓂᑦ ᖃᓄᕐᓗ 

ᐊᒃᑐᐃᕙᖕᒪᖔᖏᑦ ᑐᒃᑐᓂᑦ. ᐊᖑᓇᓱᒃᑐᓕᕆᔨᒃᑯᑦ ᖃᐅᔨᔪᒪᓚᐅᖅᑐᑦ ᓱᓕ 

ᖃᐅᔨᓴᖅᑕᐅᕙᖕᒪᖔᖏᑦ ᐊᒪᖅᑯᑦ ᐊᒥᓲᓂᖏᑦ.  ᐃᓱᒫᓘᑕᐅᓚᐅᖅᑐᖅ ᐸᖕᓂᑐᐊᓂᑦ 

ᐊᖑᓇᓱᒃᐸᖕᓂᖕᓂᑦ ᐊᒃᑐᐃᓂᖃᕋᔭᖕᒪᖔᖏᓪᓗ ᐊᒥᓲᓂᖏᓐᓂᑦ.  

ᓇᓗᓇᓚᐅᖅᑐᖅ ᒐᕙᒪᑐᖃᒃᑯᑦ ᑎᑎᖅᑐᐃᕙᖕᓂᖏᓐᓂᑦ ᑐᓴᕋᓱᖕᓂᐅᓵᖅᑐᓂᒡᓗ ᒐᕙᒪᑐᖃᒃᑯᓐᓂᑦ.  

ᐊᕙᑎᓕᕆᔨᒃᑯᑦ, ᕿᑭᖅᑕᓂᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ ᓇᓗᓇᐃᔭᐃᓚᐅᖅᑐᑦ ᐊᔾᔨᒌᙱᓐᓂᖏᓐᓂᑦ ᑖᒃᑯᓇᙵᑦ ᒐᕙᒪᑐᖃᒃᑲᓐᓂᑦ 

ᑐᓴᕋᓱᖕᓂᐅᕙᒃᑐᑦ ᒫᓐᓇᐅᔫᓪᓗ ᑲᑎᒪᓂᖓᓂᑦ.  

ᐅᖃᐅᓯᒃᓴᖃᓚᐅᙱᑦᑐᑦ ᑎᑎᕋᖅᑕᐅᒋᐊᕐᖓᖅᓯᒪᔫᑉ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᑲᑎᒪᑎᓪᓗᒋᑦ. 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐅᖃᐅᓯᖃᓛᖕᓂᐊᖕᓂᕋᖅᖢᑎᒃ ᐃᒻᒥᖕᓄ ᑲᑎᒪᔨᑦ 

ᑲᑎᒪᓕᖅᐸᑕ ᑐᓴᖅᑎᑦᑎᓗᑎᒡᓗ ᓄᓇᕗᑦ ᒐᕙᒪᒃᑯᖏᓐᓂᑦ ᑎᑎᖅᑲᑎᒍᑦ.  

 

3.2 ᕿᑭᖅᑕᕐᔪᐊᖅ 

ᐅᓪᓗᖓ: ᔮᓐᓄᐊᕆ 9, 2019−ᒥᑦ 

ᑭᒡᒐᖅᑐᖅᑎᑦ: 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᔮᓐ 

ᕆᖕᕉᔅ 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᒥᑦᔅ ᑳᒻᐳ 

 ᓄᓇᕗᑦ ᒐᕙᒪᒃᑯᖏᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᓂᒋᐊᓂᑦ ᐊᐅᓚᑦᑎᔨᐅᑲᐃᓐᓇᖅᑐᖅ: 

ᐋᓪᑕᓐ ᐅᐃᓕᐊᒻᔅ 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 7 50−ᒥᑦ 

 

 ᓄᓇᕗᑦ ᑐᙵᕕᒃᑯᑦ, ᐃᖅᑲᓇᐃᔭᖅᑐᓕᕆᓂᖕᒧᑦ ᐊᐅᓚᑦᑎᓂᖕᒧᑦ ᐅᖃᐅᔾᔪᐃᔨ; ᓯᐅᕈᓪ ᕗᐃᓪᔅ 

 ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᒃ ᖃᐅᔨᓴᖅᑎ ᑲᐃᐅᓪ ᕆᑦᓯ 

 ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨ: ᒪᐃᑯᓪ ᕘᖑᓴᓐ 

 ᑐᓵᔨ, ᑕᐃᑑᓯ ᐊᕐᓇᑲᓪᓚᒃ 

 ᓇᑎᕙᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᐋᓚᓴᓐ ᑰᐸᓕ 

o ᔪᐃᓕ ᑯᒃᓯᐊᒃ 

o ᓗᐊᓯ ᐊᓕᖅᑲᑐᖅᑐᖅ 

o ᔮᑯᐱ ᐊᐅᓚᕿᐊᖅ 

o ᔫᓇ ᕿᔪᒃᑖᖅ 

o ᔭᐃᐱᑎ ᓄᕿᙵᖅ 

o ᔪᕋᐃᔭ ᓄᕿᙵᖅ 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ: 

ᐊᖑᓇᓱᒃᑐᓕᕆᔨᒃᑯᑦ ᐅᖃᐅᓯᖃᓚᐅᖅᑐᑦ ᐊᒥᓲᔪᓐᓃᖅᐸᓪᓕᐊᔪᓂᑦ ᐅᔾᔨᕆᓯᒪᔭᖏᓐᓂᑦ 

ᐱᒋᐊᖕᓂᖏᓐᓂᑦ 2000. ᐃᓱᒫᓘᑕᐅᓚᐅᖅᐳᑦ ᐊᒥᓲᓂᖏᑦ ᐊᒪᖅᑯᑦ ᑕᑯᔭᐅᓯᒪᔪᑦ ᓇᐃᓴᐃᑎᓪᓗᒋᑦ 

ᐊᒥᓲᙱᓐᓂᖏᓪᓗ ᑐᒃᑐᐃᑦ ᑕᐅᕙᓂ. ᐊᕙᑎᓕᕆᔨᒃᑯᑦ ᓇᓗᓇᐃᕐᓯᓚᐅᖅᑐᑦ ᐅᔾᔨᕆᓚᐅᖅᑕᖏᓐᓂᑦ 

ᖃᔅᓰᓐᓇᐃᑦ ᐊᒪᖅᑯᑦ ᓇᐃᓴᐃᑎᓪᓗᒋᑦ 2012−ᒥᑦ ᐅᓪᓗᒥᒧᑦ ᐊᒃᑐᐃᓗᐊᕋᓱᒋᓐᓈᓇᑎᒡᓗ ᐊᒪᖅᑯᐃᑦ 

ᒫᓐᓇ. ᐊᖑᓇᓱᒃᑐᓕᕆᔨᒃᑯᑦ ᑐᓴᖅᑎᑎᓚᐅᖅᑐᑦ ᑐᒃᑐᐃᑦ ᓇᒦᓐᓂᖏᓐᓂᑦ ᑭᙵᖕᓂᑦ ᐊᕙᑖᓂᑦ 

ᕿᑭᖅᑕᕐᔪᐊᑉ ᐊᒻᒪᓗᑦᑕᐅᖅ ᐊᖑᓇᓱᒡᕕᐅᖃᑦᑕᖅᑐᑐᖃᖕᒥᑦ.  

ᐊᖑᓇᓱᒃᑐᓕᕆᔨᒃᑯᑦ ᐅᖃᐅᓯᖃᓚᐅᖅᑐᑦ ᓄᒃᑕᕐᕕᐅᕙᒃᑐᑐᖃᓂᑦ ᑐᒃᑐᓂᑦ ᕿᑭᖅᑖᓗᖕᒥᑦ. ᕿᑭᖅᑕᓂ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑐᓴᖅᑎᑦᑎᓚᐅᖅᐳᑦ ᑐᓴᐅᒪᔭᑐᖃᖕᓂᖅ ᐅᖃᐅᓯᖃᖅᑎᓪᓗᒋᑦ 

ᐃᓐᓇᖕᓂᑦ.  ᕿᑭᖅᑕᓂᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᓇᓗᓇᐃᕐᓯᓚᐅᖅᑐᑦ ᐃᓄᐃᑦ 

ᐅᒃᐱᕈᓱᖕᓂᖏᓐᓂᑦ ᐊᔾᔨᒌᙱᑦᑑᑕᐅᓂᖏᑦ ᑐᒃᑐᐃᑦ ᕿᑭᖅᑕᒥᑦ ᐊᔾᔨᒌᙱᑦᑑᑎᓂᒃ ᐃᓕᖅᑯᓯᓕᖕᓂᑦ 

ᐊᑐᕐᖢᑎᒡᓗ ᐊᔾᔨᒋᙱᑕᖏᓐᓂᑦ ᐃᓂᖏᓐᓂᑦ. ᓇᐃᓴᐃᔾᔪᑎᒃᑲᓐᓃᑦ, ᓲᕐᓗ ᐊᔾᔨᓕᐅᕈᑎᑦ 

ᑕᕐᕆᔭᐅᓯᐅᕈᑏᓪᓘᓐᓃᑦ ᑲᑎᓯᒪᔪᓂᑦ ᓇᐃᓴᐃᓂᖕᓂᑦ, ᐅᖃᐅᓯᐅᓚᐅᖅᑐᑦ ᑭᓯᐊᓂᓕ ᐊᑐᕐᓂᐊᕐᓗᒋᑦ 

ᒫᓐᓇᐅᔪᖅ ᐊᑯᓂᐅᓂᕐᓴᒥᑦ ᓇᐃᓴᐃᓇᔭᖅᑐᑦ ᐊᒃᑐᐃᓂᕐᓗᒡᓗᑎᒡᓗ ᑐᒃᑐᓂᑦ.  ᐃᓱᒪᒋᔭᐅᓚᐅᖕᒥᔪᑦ 

ᓄᓇᕗᒻᒥᑦ ᐊᖑᓇᓱᒃᑎᓄᑦ ᐃᑲᔪᖅᑐᐃᓂᖕᒧᑦ ᐱᓕᕆᐊᒃᓴᑦ ᓴᖅᑭᑕᐅᓯᒪᔪᑦ ᓄᓇᕗᑦ ᑐᙵᕕᒃᑯᓐᓂᑦ 

ᐊᖏᕈᑕᐅᓯᒪᓪᓗᓂᓗ ᓄᓇᕗᑦ ᑐᙵᕕᒃᑯᓐᓂᑦ ᑐᓴᖅᑎᑕᐅᒃᑲᓐᓂᕐᓂᐊᕐᓗᑎᒃ ᑲᑎᒫᓂᒃᐸᑕ.  

ᐅᖃᐅᓯᒃᓴᖃᓚᐅᙱᑦᑐᑦ ᑎᑎᕋᖅᑕᐅᒋᐊᕐᖓᖅᓯᒪᔫᑉ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᑲᑎᒪᑎᓪᓗᒋᑦ. 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐅᖃᐅᓯᖃᓛᖕᓂᐊᖕᓂᕋᖅᖢᑎᒃ ᐃᒻᒥᖕᓄ ᑲᑎᒪᔨᑦ 

ᑲᑎᒪᓕᖅᐸᑕ ᑐᓴᖅᑎᑦᑎᓗᑎᒡᓗ ᓄᓇᕗᑦ ᒐᕙᒪᒃᑯᖏᓐᓂᑦ ᑎᑎᖅᑲᑎᒍᑦ.  

 

3.3 ᐸᓐᓂᖅᑑᖅ 

ᐅᓪᓗᖓ: ᔭᓄᐊᕆ 10, 2019 

ᑭᒡᒐᖅᑐᖅᑎᑦ: 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 8 50−ᒥᑦ 

 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᔮᓐ 

ᕆᖕᕉᔅ 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᒥᑦᔅ ᑳᒻᐳ 

 ᓄᓇᕗᑦ ᒐᕙᒪᒃᑯᖏᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᓂᒋᐊᓂᑦ ᐊᐅᓚᑦᑎᔨᐅᑲᐃᓐᓇᖅᑐᖅ: 

ᐋᓪᑕᓐ ᐅᐃᓕᐊᒻᔅ 

 ᓄᓇᕗᑦ ᑐᙵᕕᒃᑯᑦ, ᐃᖅᑲᓇᐃᔭᖅᑐᓕᕆᓂᖕᒧᑦ ᐊᐅᓚᑦᑎᓂᖕᒧᑦ ᐅᖃᐅᔾᔪᐃᔨ; ᓯᐅᕈᓪ ᕗᐃᓪᔅ 

 ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᒃ ᖃᐅᔨᓴᖅᑎ ᑲᐃᐅᓪ ᕆᑦᓯ 

 ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨ: ᒪᐃᑯᓪ ᕘᖑᓴᓐ 

 ᑐᓵᔨ, ᑕᐃᑑᓯ ᐊᕐᓇᑲᓪᓚᒃ 

 ᐸᖕᓂᖅᑑᒥᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᑕᐃᕕᑎ ᓇᐅᔪᖅ 

o ᔭᓂ ᒪᐃᒃ  

o ᒫᒃ ᕿᓚᕝᕙᖅ 

o ᔪᐊᔾᔨ ᖃᖅᑲᓯᖅ 

o ᐱᓕ ᐃᑦᑐᐊᙵᑦ 

o ᑲᓕ ᖄᐱᒃ 

o ᐹᑎ ᕿᓚᕝᕙᖅ 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ: 

ᐊᖑᓇᓱᒃᑐᓕᕆᔨᒃᑯᑦ ᐃᓱᒪᒋᔭᖃᓚᐅᖅᑐᑦ ᐊᒥᓲᓂᖏᑦᑕ ᓇᓚᐅᑦᑖᖅᑕᐅᓯᒪᔪᑦ 2014−ᒥᑦ, 

ᓇᓚᐅᑦᑖᖅᑕᐅᓯᒪᔪᑦ ᓄᕐᕆᐅᖕᓂᖏᓐᓂᑦ ᒪᓕᒃᖢᑎᒃ ᑲᑎᕐᓱᖅᓯᒪᔪᓄᑦ ᐃᓚᒋᔭᐅᔪᒪᓂᖕᒥᓂᒡᓗ 

ᓄᓇᕗᑦ ᒐᕙᒪᒃᑯᖏᑦ ᓇᐃᓴᐃᑎᑦᑎᓕᕌᖓᒥᒃ.  ᐊᖑᓇᓱᒃᑐᓕᕆᔨᒃᑯᑦ ᐃᓱᒪᒋᔭᖃᓚᐅᖅᑐᑦ 

ᑕᒪᐃᓐᓂᒃ ᓄᕐᕆᐅᖅᐸᒃᑐᓂᑦ ᐊᒥᓲᓂᖏᓪᓗ ᐸᖕᓃᑦ ᑕᒪᒃᑯᓂᖓ ᐊᕐᓇᓪᓗᒃᑲᓐᓂᑦ 

ᓄᕐᕆᐃᖅᑎᑦᑎᒐᓗᐊᕆᐊᒃᓴᖏᓐᓂᒃ. ᕿᑭᖅᑕᓂ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᖃᐅᔨᑎᑦᑎᓚᐅᖅᐳᑦ ᐊᐅᓚᓂᐅᔪᓂᑦ ᑐᒃᑐᐃᑦ ᑕᒡᕘᓇ ᕿᑭᖅᑖᓗᖕᒥᑦ ᓄᓇᐃᓐᓇᖕᒥᓪᓗ 

ᐃᓗᐃᓪᓕᓂᑦ. ᕿᑭᖅᑖᓗᖕᒥ ᐃᒪᖕᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐅᖃᓚᐅᖅᑐᑦ 

ᐅᒃᐱᕈᓱᙱᓐᓂᕋᖅᖢᑎᒃ ᐊᐅᓚᓂᐅᔪᓂᑦ ᐃᓗᐃᓪᓕᐊᓂᑦ ᕿᑭᑖᓗᖕᒥᓪᓗ 

ᐊᒃᑐᐃᓂᖃᓗᐊᙱᓐᓂᖏᓐᓂᑦ ᐊᒥᓱᓄᑦ ᑐᒃᑐᓄᑦ ᕿᑭᖅᑖᓗᖕᒥ.  

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐅᒃᐱᕈᓱᖕᓂᕋᖅᖢᑎᒃ ᐊᒥᓲᙱᑦᑐᑦ ᑐᒃᑐᐃᑦ ᑲᓇᖕᓇᖓᓃᑦᑐᑦ 

ᐸᖕᓂᖅᑑᑉ ᐅᖃᕆᓪᓗᑎᒡᓗ ᐊᒥᓲᓂᖏᓐᓂᑦ ᓇᐃᓴᖅᑕᐅᔭᕆᐊᖃᖕᓂᖏᓐᓂᑦ, ᑕᒪᓐᓇ 

ᐅᖃᐅᓯᐅᔭᕆᐊᓕᒃ.  ᐊᕙᑎᓕᕆᔨᒃᑯᑦ ᓇᓗᓇᐃᕐᓯᓚᐅᖅᑐᑦ ᑖᒃᑯᐊ 2014 ᐊᒥᓲᓂᖏᑦ ᓇᐃᓴᖅᑕᑦ 

ᐃᑲᔫᑕᐅᓚᐅᖕᓂᖏᓐᓂᑦ ᐃᓱᒪᓕᐅᕈᑕᐅᓪᓗᑎᒃ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᓂᑦ ᓇᓕᐊᓪᓗ 

ᐃᓂᒋᔭᑦ ᐃᓚᓕᐅᑎᓯᒪᔪᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᕿᑭᖅᑖᓗᖕᒧᑦ. ᓄᓇᕗᑦ ᒐᕙᒪᒃᑯᖏᑦ, 

ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐊᖑᓇᓱᒃᑐᓕᕆᔨᒃᑯᓪᓗ ᐅᖃᐅᓯᖃᓚᐅᖅᑐᑦ 

ᓇᓚᐅᑦᑖᕐᓯᒪᔪᓂᑦ ᐊᒪᖅᑯᓂᑦ ᕿᑭᖅᑕᒥᑦ ᐅᔾᔨᕆᔭᑦ ᓇᐃᓴᐃᑎᓪᓗᒋᑦ 2014−ᒥᑦ ᑭᓯᐊᓂᓕ ᑕᒪᖕᒥᒃ 

ᐊᖏᓚᐅᖅᑐᑦ ᐊᒃᑐᐃᓂᕆᔭᖏᑦ ᐊᒪᕈᑦ ᑐᒃᑐᓄᑦ ᐊᒃᐸᓯᖕᓂᖏᓐᓂᑦ.  

ᐊᖑᓇᓱᒃᑐᓕᕆᔨᒃᑯᑦ ᐃᓱᒪᒋᔭᖃᓚᐅᖅᑐᑦ ᐅᖓᓯᒃᑐᒃᑯᑦ ᖃᐅᔨᓴᕈᑎᓂᒃ ᖁᖓᓯᕗᖕᓂᑦ ᐃᓚᐅᓗᑎᒃ 

ᓄᓇᒥᑦ ᐱᓕᕆᑎᓪᓗᒋᑦ ᖁᖓᓯᕈᓕᖅᓱᐃᑎᓪᓗᒋᓪᓗ. ᐊᕙᑎᓕᕆᔨᒃᑯᑦ ᓇᓗᓇᐃᕐᓯᓚᐅᖅᑐᑦ 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 9 50−ᒥᑦ 

 

ᖁᖓᓯᕈᐃᑦ ᐃᑲᔪᖅᑐᖅᑕᐅᓇᔭᕈᑎᒃ ᐊᖑᓇᓱᒃᑐᓕᕆᔨᒃᑯᓐᓄᑦ ᐊᑐᕐᑕᐅᓪᓗᑎᒡᓗ ᕿᑭᖅᑖᓗᖕᒥᑦ 

ᐃᓐᓇᐅᓂᕐᓴᓄᑦ ᐊᕐᓇᓪᓗᒃᑲᐃᑦ ᖁᖓᓯᕈᓕᖅᑕᐅᓇᔭᖅᑐᑦ. ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ 

ᑲᑎᒪᔨᖏᑦ ᑐᓴᖅᑎᑦᑎᓚᐅᖅᑐᑦ ᖁᖓᓯᕈᓕᖅᓱᐃᓂᖕᓂᑦ ᐊᑐᕐᑕᐅᓚᐅᖅᓯᒪᔪᓂᑦ 1990−ᖏᓐᓂᑦ 

ᓯᓚᒥᓪᓗ ᖃᐅᔨᓴᖕᓃᑦ ᐃᓐᓇᑐᐊᓂᑦ ᖁᖓᓯᕈᓕᖅᓱᐃᒐᓗᐊᕆᐊᒃᓴᖏᓐᓂᑦ. ᐊᖑᓇᓱᒃᑐᓕᕆᔨᒃᑯᑦ 

ᐅᖃᐅᓯᖃᓚᐅᖅᑐᑦ ᐱᐅᓂᕐᓴᓂᑦ ᐊᐅᓚᑦᑎᔭᕆᐊᖃᖕᓂᖏᓐᓂᑦ ᑐᒃᑐᓂᑦ ᕿᑭᖅᑖᓗᖕᒥᑦ 

ᐊᒻᒪᓗᑦᑕᐅᖅ ᐊᐅᓚᔾᔭᐃᒋᐊᒃᑲᓐᓂᖕᓂᖕᓂᑦ ᑐᓴᐅᒪᑎᑦᑎᒃᑲᓐᓂᕐᓗᑎᒡᓗ ᐃᑲᔫᑎᒃᓴᓂᑦ ᒫᓐᓇ 

ᐃᓄᐃᑦ ᖃᐅᔨᒪᔭᑐᖃᖏᓐᓂᑦ. ᐱᓕ ᐃᑦᑐᐊᙵᑦ ᐅᖃᓚᐅᖅᑐᖅ ᐊᑑᑎᖃᖕᓂᕋᐃᓪᓗᓂ 

ᖁᖓᓯᕈᓕᖅᑐᐃᓂᖕᓂᑦ ᑐᒃᑐᓂᑦ ᖃᐅᔨᒪᖁᓪᓗᒋᑦ ᓇᒧᙵᐅᓂᖏᓐᓂᑦ ᑖᒃᑯᐊᓗ ᐊᕙᑎᓕᕆᔨᒃᑯᑦ 

ᓇᐃᓴᐃᓗᑎᒃ ᑕᐃᕙᓃᑦᑐᓂᑦ ᑐᒃᑐᓂᑦ ᑕᑯᔭᐅᓯᒪᔪᓂᑦ. ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᑎᐱᐅᔅ 

ᑕᐃᒪᓐᓯᐅᕐᑏᑦ ᓴᐅᒥᖕᒥᑦ ᐃᓱᒫᓘᑎᖃᖅᖢᑎᒡᓗ ᐊᒃᑐᐃᓂᐅᓇᔭᖅᑐᓂᑦ ᐅᕙᙵᑦ ᐱᓕᕆᐊᒥᑦ 

ᑐᒃᑐᓄᑦ ᐊᖑᓇᓱᒡᕕᒋᕙᒃᑕᖏᓐᓂᑦ. ᐃᓱᒪᔪᑦ ᐅᖓᓯᒃᑐᒃᑯᑦ ᖃᐅᔨᓴᕈᑏᑦ ᐊᑑᑎᖃᕋᔭᖕᓂᖏᓐᓂᑦ 

ᖃᐅᔨᓴᕋᓱᒡᓗᑎᒃ ᐊᒃᑐᐃᓂᐅᔪᓂᑦ.  

ᐸᖕᓂᖅᑑᖕᒥᐅ ᑐᒃᑐᑦᑐᓐᓇᓗᐊᙱᑦᑐᑦ ᑐᒃᑐᐃ ᑕᒡᔪᐊᖅᑰᔨᔪᓐᓃᖕᒪᑕ ᐅᐸᒃᐸᓚᐅᖅᑕᖏᓐᓄᑦ 

ᐅᐸᒐᒃᓴᐅᓇᓂᒡᓗ ᓯᑯ ᓵᓗᐊᖕᓂᖓᓄᑦ.    

ᐅᖃᐅᓯᒃᓴᖃᓚᐅᙱᑦᑐᑦ ᑎᑎᕋᖅᑕᐅᒋᐊᕐᖓᖅᓯᒪᔫᑉ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᑲᑎᒪᑎᓪᓗᒋᑦ. 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐅᖃᐅᓯᖃᓛᖕᓂᐊᓂᕋᖅᖢᑎᒃ ᐃᒻᒥᖕᓄᑦ ᑲᑎᒪᔨᑦ ᑲᑎᒪᓕᖅᐸᑕ 

ᑐᓴᖅᑎᑦᑎᓗᑎᒡᓗ ᓄᓇᕗᑦ ᒐᕙᒪᒃᑯᖏᓐᓂᑦ. ᐊᒥᓱᑦ ᐅᖃᓚᐅᖅᑐᑦ ᓯᕗᓪᓕᖅᐹᒥᒡᒎ ᑕᑯᔭᕆᐅᖕᒪᑕ 

ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᐱᕕᖃᕈᒪᓕᓚᐅᖅᑐᑦ ᕿᒥᕐᕈᓂᐊᕐᓗᓂᔾᔪᒃ ᐃᒻᒥᖕᓄᑦ.   

 

3.4 ᐃᖃᓗᐃᑦ 

ᐅᓪᓗᖓ: ᔭᓄᐊᕆ 11, 2019 

ᑭᒡᒐᖅᑐᖅᑎᑦ: 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᔮᓐ 

ᕆᖕᕉᔅ 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᒥᑦᔅ ᑳᒻᐳ 

 ᓄᓇᕗᑦ ᒐᕙᒪᒃᑯᖏᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᓂᒋᐊᓂᑦ ᐊᐅᓚᑦᑎᔨᐅᑲᐃᓐᓇᖅᑐᖅ: 

ᐋᓪᑕᓐ ᐅᐃᓕᐊᒻᔅ 

 ᓄᓇᕗᑦ ᑐᙵᕕᒃᑯᑦ, ᐃᖅᑲᓇᐃᔭᖅᑐᓕᕆᓂᖕᒧᑦ ᐊᐅᓚᑦᑎᓂᖕᒧᑦ ᐅᖃᐅᔾᔪᐃᔨ; ᓯᐅᕈᓪ ᕗᐃᓪᔅ 

 ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᒃ ᖃᐅᔨᓴᖅᑎ ᑲᐃᐅᓪ ᕆᑦᓯ 

 ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨ: ᒪᐃᑯᓪ ᕘᖑᓴᓐ 

 ᐊᒪᕈᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᔨᐅᕆ ᐅᐃᓪ 

o ᑕᐃᕕᑦ ᐊᓕᒃᓵᓐᑐ 

o ᒫᑕ ᑯᓄᒃ 

o ᐱᐊᓐ ᖁᕕᖅ 

o ᒫᓇᓯ ᒫᒃ 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 10 50−ᒥᑦ 

 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ: 

ᑲᑎᒪᓂᖅ ᐃᖃᓗᖕᓂᑦ ᐅᖃᐅᓯᖃᓚᐅᖅᑐᑦ ᑲᑎᓐᓂᖏᑦ ᓇᐃᓴᐃᔾᔪᑎᕕᓃᑦ ᐃᓄᐃᑦ 

ᖃᐅᔨᒪᔭᑐᖃᖏᓪᓗ, ᐸᖕᓃᓪᓗ ᐱᑕᖃᕆᐊᖃᖕᓂᖏᓐᓂᑦ, ᑭᓱᓕᕆᔾᔪᑎᖃᕆᐊᖃᖕᓂᖏᓐᓂᒡᓗ, ᓲᕐᓗ 

ᐅᖓᓯᒃᑐᒥᑦ ᖃᐅᔨᓴᕈᑎᓂᑦ, ᐃᑲᔫᑕᐅᓂᐊᖅᑐᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ.   

ᐊᖑᓇᓱᒃᑐᓕᕆᔨᒃᑯᑦ ᐅᖃᐅᓯᖃᓚᐅᖅᑐᑦ ᐃᓱᒫᓘᑎᒥᓂᒃ ᐱᔾᔪᑎᓕᑦ ᐸᖕᓃᓐᓇᖕᓂᑦ 

ᐊᖑᓇᓱᒍᓐᓇᖕᓂᖕᒥᑦ ᐊᑲᐅᙱᓕᐅᕈᑎᓕᕋᔭᖅᑐᑦ ᐊᒥᓲᔪᓐᓃᖅᐸᑕ ᐸᖕᓃᑦ. ᐊᕙᑎᓕᕆᔨᒃᑯᓐᓄᑦ 

ᑭᒡᒐᖅᑐᐃᔨ ᐊᖏᖃᑎᖃᓚᐅᖅᑐᖅ ᐊᒥᓱᓗᐊᓂᑦ ᐸᖕᓂᖅᐸᑕ ᓄᕐᕆᐅᓗᐊᕈᓐᓃᕋᔭᖕᓂᖏᓐᓂᑦ 

ᑭᓯᐊᓂᓕ ᖃᐅᔨᓴᖕᓂᐅᔪᑦ ᐅᓪᓗᒥᒧᑦ ᓈᒻᒪᖕᓂᕋᐃᔪᑦ ᐸᖕᓂᖕᓂᑦ ᕿᑭᖅᑖᓘᑉ ᓂᒋᐊᓂᑦ. ᕿᑭᑖᓗᖕᒥᑦ 

ᐃᒪᖕᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐅᖃᐅᓯᖃᓚᐅᖅᑐᑦ ᐅᖃᖃᑎᖃᖅᑎᓪᓗᒋᒡᒎᖅ ᐃᓐᓇᖕᓂᑦ 

ᓇᓗᓇᐃᕐᓯᓚᐅᖅᑐᖅ ᐸᖕᓃᑦ ᖃᓄᐃᙱᑦᑎᐊᖕᓂᖏᑦ ᐱᒻᒪᕆᐅᓂᖓᓂᑦ.  

ᐊᖑᓇᓱᒃᑐᓕᕆᔨᒃᑯᑦ ᐊᐱᕆᓚᐅᖅᐳᑦ ᓄᑖᓂᑦ ᐱᓕᕆᔾᔪᑎᑕᖃᓕᖕᒪᖔᑦ ᐊᑐᕐᑕᐅᔪᓐᓇᖅᑐᓂᑦ 

ᑐᑭᓯᐅᒪᕚᓪᓕᕈᑎᒃᓴᖏᓐᓂᑦ ᑐᒃᑐᑦ ᓇᐅᒃᑰᓕᖕᒪᖔᖏᑦ ᕿᑭᖅᑕᓂ ᑖᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ 

ᐃᓱᒪᒃᓴᖅᓯᐅᖅᓯᒪᓕᖕᒪᖔᖏᑦ ᖁᖓᓯᕈᖅᓱᐃᓂᖕᒥᑦ ᑐᒃᑐᓂᑦ.  

ᓄᓇᕗᑦ ᒐᕙᒪᒃᑯᖏᑦ ᐅᖃᐅᓯᖃᓚᐅᖅᑎᓪᓗᒋᑦ ᐅᖓᓯᒃᑐᒃᑯᑦ ᖃᐅᔨᓴᕈᑎᓂᑦ ᑭᕙᓪᓕᖕᒥᑦ 

ᐃᑲᔪᖅᑐᖅᑕᐅᓚᐅᖅᑐᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐊᔾᔨᐸᓗᐊᓂ ᐱᓕᕆᐊᒃᓴᒥᑦ ᕿᑭᖅᑖᓗᖕᒥᑦ. 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᖅ ᐅᖓᓯᒃᑐᒃᑯᑦ ᖃᐅᔨᓴᕈᑎᓂᑦ ᖁᖓᓯᕈᓕᖅᑐᐃᓂᖕᒧᑦ 

ᐱᓕᕆᐊᖃᕆᐊᖃᖕᓂᖏᓐᓂᑦ ᕿᑭᑖᓘᑉ ᓂᒋᐊᓂᑦ ᐃᓱᒫᓘᑕᐅᔪᑦ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ 

ᐱᓪᓗᒋᑦ. ᐅᖃᐅᓯᖃᒃᑲᓐᓂᓚᐅᖅᑐᑦ ᐊᑐᕐᑕᐅᓂᖏᑦ ᖁᖓᓯᕈᓕᖅᓱᐃᓂᖕᒧᑦ ᑎᑎᖅᑲᖏᓐᓂᑦ, 

ᖃᔅᓯᓂᑦ ᖁᖓᓯᕈᖅᑖᕆᐊᖃᖕᒪᖔᖏᑦ ᖁᖓᓯᕈᓕᖅᓱᖅᑕᐅᓇᔭᖕᒪᖔᖏᓪᓗ ᐸᖕᓃᑦ 

ᐊᕐᓇᓪᓗᒃᑲᓪᓘᓐᓃᑦ.  ᐊᖑᓇᓱᒃᑐᓕᕆᔨᒃᑯᑦ ᐅᖃᕆᐊᓪᓚᒃᑲᓐᓂᓚᐅᖅᑐᖅ ᓄᑖᓂᒃ 

ᐱᓕᕆᔾᔪᑎᑖᕆᐊᖃᖕᓂᖏᓐᓂᑦ ᕿᑭᖅᑖᓗᖕᒥᑦ ᐃᓚᐅᓪᓗᑎᒃ ᐅᖓᓯᒃᑐᒥᑦ ᖃᐅᔨᓴᕈᑎᓂᒃ 

ᖁᖓᓯᕈᖅᓱᐃᓂᖕᓂᑦ. ᔨᐅᕆ ᐃᐅᓪ ᐅᖃᐅᓯᖃᓚᐅᖅᑐᖅ ᐱᔪᒪᓂᖏᑦ ᐊᖑᓇᓱᒃᑐᓕᕆᔨᒃᑯᑦ 

ᖁᖓᓯᕈᓕᖅᓱᐃᓂᖕᒧᑦ ᐱᓕᕆᐊᒥᑦ ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦᑕ ᑭᒡᒐᖅᑐᐃᔨᐊᓄᑦ, 

ᒪᐃᒃ ᕘᖑᓴᓐ, ᐅᖃᖅᖢᓂᓗ ᑖᒃᑯᐊ ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ “ᑕᐃᒪᐃᑎᑦᑎᓗᑎᒃ”. 

ᐅᖃᐅᓯᒃᓴᖃᓚᐅᙱᑦᑐᑦ ᑎᑎᕋᖅᑕᐅᒋᐊᕐᖓᖅᓯᒪᔫᑉ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᑲᑎᒪᑎᓪᓗᒋᑦ. 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐅᖃᐅᓯᖃᓛᖕᓂᐊᓂᕋᖅᖢᑎᒃ ᐃᒻᒥᖕᓄᑦ ᑲᑎᒪᔨᑦ ᑲᑎᒪᓕᖅᐸᑕ 

ᑐᓴᖅᑎᑦᑎᓗᑎᒡᓗ ᓄᓇᕗᑦ ᒐᕙᒪᒃᑯᖏᓐᓂᑦ. ᑖᒃᑯᐊ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ 

ᐲᖅᑕᐅᔪᒪᒐᓗᐊᖅᐳᑦ ᑭᓯᐊᓂᓕ ᐅᖃᐅᓯᖃᙱᑦᑐᑦ ᑕᒪᑐᒥᖓ ᑲᑎᒪᓂᖕᒥᑦ ᐱᔾᔪᑎᒋᓪᓗᒋᑦ 

ᐊᒥᓱᕈᕆᐊᖕᓂᖏᑦ ᕿᑭᖅᑖᓗᖕᒥᑦ ᓂᕆᐊᓂᑦ ᓈᒻᒪᒃᓴᙱᓐᓂᐅᔪᓪᓘᓐᓃᑦ 2014 ᓇᓚᐅᑦᑖᒐᓂᑦ. 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐱᑖᖅᑐᕆᐊᖃᒃᑲᓐᓂᖕᓂᖏᓐᓂᑦ ᖃᓄᐃᓕᐅᕈᑎᒃᓴᓂᑦ 

ᐱᓕᕆᐊᖑᖁᓪᓗᒋᑦ ᐅᖃᐅᓯᐅᔪᑦ ᐊᓯᖏᓐᓂᑦ ᐊᖑᓇᓱᒃᑐᓕᕆᔨᒃᑯᓐᓂᑦ.    

 

3.5 ᑭᙵᐃᑦ 

ᐅᓪᓗᖓ: ᔮᓐᓄᐊᕆ 14, 2019-ᒥᑦ  

ᑭᒡᒐᖅᑐᖅᑎᑦ: 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 11 50−ᒥᑦ 

 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᔮᓐ 

ᕆᖕᕉᔅ 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᒥᑦᔅ ᑳᒻᐳ 

 ᓄᓇᕗᑦ ᒐᕙᒪᒃᑯᖏᑦ-ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᐅᐊᖕᓇᖓᓄᑦ ᐊᐅᓚᑦᑎᔨ ᓯᑳᑦ ᔮᓐᓴᓐ 

 ᓄᓇᕗᑦ ᑐᙵᕕᒃᑯᑦ, ᐃᖅᑲᓇᐃᔭᖅᑐᓕᕆᓂᖕᒧᑦ ᐊᐅᓚᑦᑎᓂᖕᒧᑦ ᐅᖃᐅᔾᔪᐃᔨ; ᓯᐅᕈᓪ ᕗᐃᓪᔅ 

 ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᒃ ᖃᐅᔨᓴᖅᑎ ᑲᐃᐅᓪ ᕆᑦᓯ 

 ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨ: ᒪᐃᑯᓪ ᕘᖑᓴᓐ 

 ᑐᓵᔨ, ᑕᐃᑑᓯ ᐊᕐᓇᑲᓪᓚᒃ 

 ᐊᐃᕕᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᐋᓂ ᓱᕕᒐ 

o ᐋᑕᒥ ᓄᓇ 

o ᑖᓇ ᐳᑐᒍᖅ 

o ᓯᒥᒐ ᓱᕕᒐ 

o ᐃᔨᑦᓯᐊᖅ ᐲᑕ 

o ᑕᒋᐊᓗᒃ ᓄᓇ 

o ᓂᖏᐅᓯᐊᒃ ᐃᑎᓪᓗᐃ 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ: 

ᐅᖃᐅᓯᐅᓪᓗᐊᑕᓚᐅᖅᑐᑦ ᐊᐃᕕᖅ ᐊᖑᓇᓱᒃᑐᓕᕆᔨᒃᑯᓐᓂᑦ ᐃᓚᖃᓚᐅᖅᑐᑦ ᐃᓱᒫᓘᑎᒋᔭᑦ 

ᐸᖕᓂᑐᐊᓂᑦ ᐊᖑᓇᓱᖃᑦᑕᕆᐊᖃᖕᓂᖕᓂᑦ, ᑲᑎᓯᒪᔪᑦ ᓇᐃᓴᖅᑕᐅᓯᒪᔪᓪᓗ ᖃᐅᔨᓴᕈᑕᐅᕙᖕᒪᖔᖏᑦ 

ᐊᒥᓱᕈᖅᐸᓪᓕᐊᓂᖏᓐᓂᑦ, ᓄᓘᔮᓂᑦ ᐅᔭᕋᖕᓂᐊᖅᑎᑦ ᕿᑭᖅᑖᓘᑉ ᐅᐊᖕᓇᖓᓂᑦ, 

ᐱᕙᓪᓕᐊᓂᐅᔪᓂᑦ, ᐊᐅᓚᓂᕆᔭᓂᒡᓗ ᑐᒃᑐᑦ ᕿᑭᖅᑕᒥᑦ.  

ᕿᑭᖅᑕᓂᑦ ᐃᒪᖕᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᐊᐱᕆᓚᐅᖅᑐᑦ ᐊᑑᑎᖃᕆᐊᒃᓴᖏᓐᓂᑦ 

ᓄᕐᕋᑦ:ᐊᕐᓇᓪᓗᒃᑲᑦ ᐊᒻᒪᓗ ᐸᖕᓃᑦ:ᐊᕐᓇᓪᓗᒃᑲᑦ ᐊᒥᓲᓂᖏᓐᓂᑦ ᐃᖅᑲᐃᓯᑎᑦᑎᓪᓗᑎᒡᓗ ᑎᑎᖅᑲᒥᑦ 

1990−ᖏᓐᓂᖔᖅᑐᒥᑦ 42 ᓄᕐᕋᑦ:100 ᐊᕐᓇᓪᓗᒃᑲᓄᑦ ᑭᓯᐊᓂᓕ ᑭᒡᓕᖃᖅᑐᒥᑦ ᐆᒃᑑᑕᐅᓯᒪᔪᖅ. 

ᒪᐃᒃ ᕘᖑᓴᓐ ᐅᖃᓚᐅᖅᑐᖅ ᐅᐱᒍᓱᖕᓂᕋᖅᖢᓂ ᐊᒥᓲᓂᖏᓐᓅᖓᔪᑦ ᐊᑐᕐᑕᑦ 

ᐋᖅᑭᒋᐊᒃᑲᓐᓂᕆᐊᖃᖕᓂᖏᓐᓂᑦ.  

ᐊᖑᓇᓱᒃᑐᓕᕆᔨᒃᑯᑦ ᐊᐱᕆᓚᐅᖅᑐᑦ ᐸᖕᓂᖃᐅᖕᓂᕐᓴᐅᖕᒪᖔᑦ 

ᐊᕐᓇᓪᓗᒃᑲᖃᐅᖕᓂᕐᓴᐅᖕᒪᖔᓪᓘᓐᓃᑦ ᑭᖑᓪᓕᖕᓂᑦ ᓇᐃᓴᐃᓂᐅᓚᐅᖅᑐᑦ ᐃᓱᒪᓚᐅᕆᓪᓗᑎᒡᓗ 

ᐸᖕᓂᑐᐊᖕᓂᑦ ᐊᖑᓇᓱᖃᑦᑕᕆᐊᖃᕆᐊᒃᓴᖅ ᐊᒥᓲᓂᕐᓴᐅᓂᖏᓐᓄᑦ ᐸᖕᓃᑦ. ᓄᓇᕗᑦ ᒐᕙᒪᒃᑯᖏᑦ 

ᓇᓗᓇᐃᕐᓯᓚᐅᖅᑐᑦ ᑲᑎᓯᒪᔪᑦ ᓇᐃᓴᐃᔾᔪᑏᑦ ᐋᖅᑭᒃᓯᒪᖕᒪᑕ ᐃᓚᓕᐅᔾᔨᓯᒪᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᖃᐅᔨᓴᕐᐸᒡᓗᑎᒃ ᐊᓯᔾᔨᖅᐸᓪᓕᐊᔪᓂᑦ ᓄᕐᕆᐅᖕᓂᖏᓐᓂᑦ. 

ᐊᖑᓇᓱᒃᑐᓕᕆᔨᒃᑯᑦ ᖃᐅᔨᒪᓚᐅᙱᑦᑐᑦ ᐊᖑᓇᓱᒍᓐᓇᖕᒪᖔᖏᓐᓂ ᐳᒃᑭᑦᑐᔮᒃ ᕿᑭᖅᑕᕈᓗᖕᒥᑦ 

ᑖᒃᑯᐊᓗ ᓄᓇᕗᑦ ᒐᕙᒪᒃᑯᖏᑦ ᓇᓗᓇᐃᕐᓯᓚᐅᖅᖢᑎᒃ ᐊᖑᓇᓱᒍᓐᓇᖕᓂᖏᓐᓂᑦ ᑭᓯᐊᓂᓕ 

ᐊᒥᓲᔫᓐᓃᖅᐹᓪᓕᖅᓯᒪᔪᑦ ᑐᒃᑐᑦ ᑕᐅᕙᓂ ᐊᒥᓱᑦ ᑐᖁᑐᐃᓐᓇᓚᐅᖅᓯᒪᑎᓪᓗᒋᑦ 2016−ᒥᑦ 

2018−ᒥᓪᓗ. ᐊᖑᓇᓱᒃᑐᓕᕆᔨᒃᑯᑦ ᐊᐱᕆᓚᐅᖅᑐᑦ ᐊᕐᓇᓪᓗᒃᑲᓂᑦ ᐊᖑᓇᓱᒍᓐᓇᓛᖕᒪᖔᖏᑦ 

ᓯᕗᓂᑦᑎᓐᓂᑦ ᑖᒃᑯᐊᓗ ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᑭᐅᓚᐅᖅᑐᑦ ᐅᖃᖅᖢᑎᒃ 

ᐃᓛᒃᑰᖓᓪᓗᑎᒎᖅ ᑖᒃᑯᐊ ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᖑᓇᓱᒃᑐᓕᕆᔨᒃᑯᓪᓗ 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 12 50−ᒥᑦ 

 

ᐱᒋᐊᓛᖕᓂᖏᓐᓂᑦ ᑲᑎᒫᓂᒃᓯᒪᓕᖅᐸᑕ ᐅᖃᐅᓯᖃᖕᓂᐊᕐᓗᑎᒃ ᐊᖑᓇᓱᒃᑕᐅᕙᒃᑐᑦ ᑲᑎᖦᖢᒋᑦ 

ᐊᑲᐃᓪᓕᐅᕈᑎᖏᓐᓂᑦ. ᑭᓯᐊᓂᓕ, ᓄᓇᕗᑦ ᒐᕙᒪᒃᑯᖏᑦ ᐅᖃᓚᐅᖅᑐᑦ ᓄᕐᕆᐅᖏᓐᓇᖁᓪᓗᒋᑦ, 

ᓂᕕᖓᑕᐃᑦ ᐊᒥᓲᔪᓐᓃᕆᐊᖃᕋᔭᖅᑐᑦ ᐊᕐᓇᓪᓗᒃᑲᓂᑦ ᐊᖑᓇᓱᖕᓂᐊᕐᕈᑎᒃ.  

ᐊᖑᓇᓱᒃᑐᓕᕆᔨᒃᑯᑦ ᐊᐱᕆᓚᐅᖅᑐᑦ ᑐᒃᑐᐃᑦ ᕿᑭᖅᑖᓘᑉ ᐅᐊᖕᓇᖓᓃᑦᑐᑦ, ᓄᓘᔮᖅᐸᓯᐅᑉ, 

ᓇᓗᓇᐃᔭᐃᓪᓗᑎᒡᓗ ᑐᓴᖅᑎᑕᐅᒃᑲᓐᓂᕆᐊᖃᖕᓂᖏᓐᓂᑦ ᓯᕗᓂᑦᑎᓐᓂᑦ 

ᐊᑲᐅᙱᓕᐅᕈᑎᖃᓗᐊᕈᓐᓃᖁᓪᓗᒋᑦ ᐱᕙᓪᓕᐊᓂᖕᒧᑦ. ᐊᕙᑎᓕᕆᔨᒃᑯᑦ ᓇᓗᓇᐃᕐᓯᓚᐅᖅᑐᑦ 

ᐊᒃᑐᐃᓂᐅᓪᓗᐊᑕᕋᔭᖅᑐᓂᑦ ᐊᖅᑯᓯᐅᖕᓂᖕᓂᑦ ᐱᕙᓪᓕᐊᓂᖏᓐᓂᒡᓗ ᑐᒃᑐᓄᑦ ᖃᓄᐃᑦᑐᓂᒡᓗ 

ᐊᑦᑐᐃᓂᖃᕋᔭᖕᒪᖔᖏᑦ ᑐᒃᑐᓄᑦ ᕿᑭᖅᑖᓘᑉ ᐅᐊᖕᓇᖓᓃᑦᑐᓄᑦ. 

ᑐᒃᑐᓕᖅᑕᐅᔪᒪᓪᓗᑎᒃ ᖁᖏᖕᓂᓪᓘᓐᓃᑦ ᐱᖓᓱᓄᑦ ᒥᑭᑦᑐᓄᑦ ᕿᑭᖅᑕᓄᑦ ᑭᙵᐃᑦᑦ ᓂᒋᐊᓄᑦ 

ᓂᓪᓕᐅᑕᐅᓚᐅᖅᑐᖅ ᐊᖑᓇᓱᒃᑐᓕᕆᔨᒃᑯᓐᓄᑦ. ᐃᖏᕐᕋᓂᕆᕙᒃᑕᖏᑦ ᑐᒃᑐᐃᑦ ᓂᓪᓕᐅᑕᐅᓚᐅᖕᒥᔪᑦ 

ᐊᖑᓇᓱᒃᑐᓕᕆᔨᒃᑯᓐᓄᑦ ᐸᓴᒍᓱᒃᖢᑎᒡᓗ ᐃᖏᕐᕋᓂᐅᔪᓄᑦ ᑯᐸᐃᒃ ᐅᐊᖕᓇᖓᓄᑦ ᕿᑭᖅᑖᓗᖕᒥᓪᓗ 

ᐊᑯᓐᓂᐊᓂ ᓂᒋᐊᓂᑦ ᓇᑦᓕᒃ ᑕᓯᐅᑉ ᓂᒋᐊᓃᑦᑐᓄᓪᓗ ᓄᕗᐊᖏᓐᓄᑦ.  

ᐊᔾᔨᐸᓗᖏᑎᑐᑦ ᓯᕗᓪᓕᖕᓂᑦ ᑲᑎᒪᓂᐅᓚᐅᖅᑐᓂᑦ ᐅᖃᐅᓯᒃᓴᖃᓚᐅᙱᑦᑐᑦ 

ᑎᑎᕋᖅᑕᐅᒋᐊᕐᖓᖅᓯᒪᔫᑉ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᑲᑎᒪᑎᓪᓗᒋᑦ. ᐊᖑᓇᓱᒃᑐᓕᕆᔨᒃᑯᑦ 

ᐅᖃᓚᐅᖅᑐᑦ ᐅᖃᐅᓯᖃᓛᖕᓂᐊᓂᕋᖅᖢᑎᒃ ᐃᒻᒥᖕᓄᑦ ᑲᑎᒪᔨᑦ ᑲᑎᒪᓕᖅᐸᑕ ᑐᓴᖅᑎᑦᑎᓗᑎᒡᓗ 

ᓄᓇᕗᑦ ᒐᕙᒪᒃᑯᖏᓐᓂᑦ.  

 

3.6 ᓴᓂᕋᔭᒃ 

ᐅᓪᓗᖓ: ᔮᓐᓄᐊᓕ 15, 2019  

ᑭᒡᒐᖅᑐᖅᑎᑦ: 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᔮᓐ 

ᕆᖕᕉᔅ 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᒥᑦᔅ ᑳᒻᐳ 

 ᓄᓇᕗᑦ ᒐᕙᒪᒃᑯᖏᑦ-ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᐅᐊᖕᓇᖓᓄᑦ ᐊᐅᓚᑦᑎᔨ ᓯᑳᑦ ᔮᓐᓴᓐ 

 ᓄᓇᕗᑦ ᑐᙵᕕᒃᑯᑦ, ᐃᖅᑲᓇᐃᔭᖅᑐᓕᕆᓂᖕᒧᑦ ᐊᐅᓚᑦᑎᓂᖕᒧᑦ ᐅᖃᐅᔾᔪᐃᔨ; ᓯᐅᕈᓪ ᕗᐃᓪᔅ 

 ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᒃ ᖃᐅᔨᓴᖅᑎ ᑲᐃᐅᓪ ᕆᑦᓯ 

 ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨ: ᒪᐃᑯᓪ ᕘᖑᓴᓐ 

 ᑐᓵᔨ, ᑕᐃᑑᓯ ᐊᕐᓇᑲᓪᓚᒃ 

 ᓴᓂᕋᔭᖕᒥᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᔭᐃᐱᑎ ᐊᐅᓪᓚᕿᐊᖅ 

o ᔫᐱ ᖃᐃᖕᓂᖅ 

o ᑲᐃᓐ ᐱᑯᔭᒃ 

o ᔩᓚ ᐱᐊᓛᖅ 

o ᐃᓄᑭ ᐃᖅᑭᑦᑐᖅ (ᐃᓐᓇᕆᔭᖅ) 

o ᐊᐃᕝᕙᓚᕼᐋ ᐅᓪᓚᓛᖅ 

o ᓵᒻ ᐊᕐᓇᕐᔪᐊᖅ 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 13 50−ᒥᑦ 

 

o ᔪᐊᔾᔨ ᐃᓄᒃᓱᒃ 

o ᔪᐃᔅ ᐊᕐᓇᕐᔪᐊᖅ 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ: 

ᐅᖃᐅᓯᐅᓚᐅᖅᑐᑦ ᓴᓂᕋᔭᖕᒥᐅᑦ ᐊᖑᓇᓱᒃᑐᓕᕆᔨᒃᑯᖏᓐᓄᑦ ᐃᓚᖃᓚᐅᖅᑐᑦ ᐸᖕᓃᓐᓇᖕᓂᑦ 

ᐊᖑᓇᓱᖕᓂᖕᒥᑦ, ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᐋᖅᑭᒃᓯᒪᓂᖏᓐᓂᑦ 

ᓯᐊᒻᒪᒃᑎᖅᑕᐅᕙᖕᓂᖏᓐᓂᒡᓗ ᓄᓇᓕᖕᓄᑦ, ᑲᑎᕐᓱᕐᓯᒪᓂᖏᑦᑕ ᓇᐃᓴᐃᔾᔪᑎᑦ, ᐅᖓᓯᒃᑐᒃᑯᓪᓗ 

ᖃᐅᔨᓴᖕᓂᖕᒧᑦ ᖁᖓᓯᕈᓕᖅᓯᐅᓂᐅᒃ ᒥᒃᓵᓅᖓᔪᓂᑦ.  

 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐃᓱᒪᒋᔭᖃᖕᓂᖏᓐᓂᑦ ᓇᐃᓴᐃᓂᖕᓂᑦ ᓯᕗᓂᑦᑎᓐᓂᑦ 

ᐃᓚᓕᐅᔾᔭᐅᓂᖏᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᓴᓇᒪᓂᖓᓄᑦ, ᐊᐅᑦᑎᓂᖕᒧᑦ ᓯᕗᓂᑦᑎᓐᓂᒡᓗ 

ᐸᖕᓇᐅᑎᓂᑦ. ᐊᕙᑎᓕᕆᔨᒃᑯᑦ ᑭᒡᒐᖅᑐᐃᔨᖓ ᓇᓗᓇᐃᔭᐃᓚᐅᖅᑐᖅ ᑲᑎᕐᓱᖅᓯᒪᔪᑦ ᓇᐃᓴᐃᔾᔪᑏᑦ 

ᐃᓚᓕᐅᑎᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᑖᒃᑯᐊᓗ ᐊᖑᓇᓱᒃᑎᑦ ᐅᔾᔨᕆᕙᒃᑕᖏᓐᓂ: 

ᑭᑭᑕᐅᓯᒪᙱᑦᑐᑦ ᑕᒪᐃᓐᓄᑦ. ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐅᖃᓚᐅᖅᑐᑦ 

ᑲᒪᒋᔭᖃᖕᓂᖏᓐᓂᑦ ᓯᐊᒻᒪᒃᑕᐅᕙᖕᓂᖏᓐᓂᑦ ᓂᕕᖓᑖᑦ ᑖᒃᑯᓄᖓ ᖁᓕᓄᑦ 

ᐊᖑᓇᓱᒃᑐᓕᕆᔨᒃᑯᓐᓄᑦ ᑖᒃᑯᐊᓗ ᓴᓂᕋᔭᒥᐅᑦ ᓂᕕᖓᑖᕈᒪᒃᐸᑕ ᑕᒪᑐᒪᓂ ᐊᕐᕌᒍᒥᑦ 

ᐊᐱᕆᔭᕆᐊᖃᖕᓂᐊᖅᑐᑦ ᐊᓯᖏᓐᓂᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᐅᖃᖃᑎᖃᕐᓗᑎᒡᓘᓐᓃᑦ 

ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓂᑦ ᓯᕗᓂᒧᑦ.  

 

ᐅᖃᐅᓯᖃᓚᐅᖅᑐᑦ ᓇᓗᓇᐃᕐᓯᕙᖕᓂᖏᑦ ᐊᖑᓴᓪᓗᖕᓂᑦ ᐊᕐᓇᓪᓗᖕᓂᓪᓗ ᖁᓕᒥᒎᓕᒃᑯᑦ 

ᐊᑐᕐᐸᖕᓂᖏᓐᓂᒡᓗ ᑲᑎᕐᓱᖅᓯᒪᔪᓂᑦ ᑎᑎᖅᑲᓂᑦ ᖃᐅᔨᓇᓱᒃᖢᑎᒃ ᓄᕐᕆᐅᖕᓂᖏᓐᓂᑦ ᑖᒃᑯᐊᓗ 

ᐊᖑᓴᓪᓗᐃᑦ ᖃᔅᓯᑦ ᓄᓕᐊᕈᓐᓇᖕᓂᖏᓐᓂᑦ. ᐊᖑᓇᓱᒃᑐᓕᕆᔨᒃᑯᑦ ᓇᓗᓇᐃᕐᓯᓚᐅᖅᑐᑦ 

ᐊᒥᓱᐊᓗᖕᓂᑦ ᑐᖁᑐᐃᓐᓇᕋᔭᓚᐅᙱᑦᑐᑦ ᐳᒃᑭᑦᑐᔮᒃ ᕿᑭᖅᑕᕈᓗᐊᓂᑦ 2018−ᒥᑦ ᑐᒃᑐᐃᑦ 

ᕿᑭᖅᑕᒥᑦ ᓅᑦᑐᓐᓇᓚᐅᖕᒪᑕ. ᐊᕙᑎᓕᕆᔨᒃᑯᑦ ᑭᒡᒐᖅᑐᐃᔨᖓ ᖃᐅᔨᑎᑦᑎᓚᐅᖅᑐᑦ 

ᖃᔅᓯᐅᓚᖕᓂᖏᑦ ᑐᖁᑐᐃᓐᓇᖅᑐᑦ ᑐᒃᑐᑦ ᖃᐅᔨᓴᖅᑕᑦ, ᓯᑯ ᖃᓄᐃᓐᓂᖓᓂᑦ ᑕᐅᕙᙵᑦ 

ᐅᓇᑕᖅᑐᒃᓴᑦ ᕿᑭᖅᑕᖓᓂᑦ ᕿᑭᖅᑖᓗᖕᒥᓪᓗ, ᑕᑯᓯᒪᙱᑦᑐᑦ ᐃᑲᔪᖅᑐᐃᓂᐊᕆᐊᒃᓴᖅ ᐊᒥᓱᓂᑦ 

ᐊᐅᓚᓂᐅᔪᓂᑦ ᑭᓯᐊᓂ ᐊᔪᕐᓇᙱᑐᐃᓐᓇᕆᐊᓕᒃ.   

ᐊᖑᓇᓱᒃᑐᓕᕆᔨᒃᑯᑦ ᐊᐱᕆᓚᐅᖅᑐᑦ ᐊᐅᓚᓂᐅᕙᒃᑐᑦ ᑐᒃᑐᑦ ᐃᓗᐃᓪᓕᖕᒥᑦ ᓄᑕᐅᙱᑦᑐᓪᓗ 

ᑐᓴᐅᒪᔭᒃᓴᑦ ᑐᓂᔭᐅᓚᐅᖅᐳᑦ ᕿᑭᖅᑖᓗᖕᓂᑦ ᐃᒪᖕᒥᐅᑕᓕᕆᔨᒃᑯᑦ ᑲᑎᒪᔨᖏᓐᓂᑦ. ᒪᐃᒃ ᕘᖑᓴᓐ 

ᐅᖃᓚᐅᖅᑐᑦ 1982−ᒥᑦ ᓇᐃᓴᐃᓚᐅᕐᓯᒪᓂᖏᓐᓂᑦ ᔫᓂᒥᑦ ᐱᖓᖕᓇᖓᓂᑦ ᓴᓂᕋᔭᐅᑉ 

ᐅᔾᔨᕈᓱᓚᐅᖅᑐᓪᓗ ᓄᕐᕆᐅᖅᑐᓂᑦ.  

 

ᐊᖑᓇᓱᒃᑐᓕᕆᔨᒃᑯᑦ ᑐᓴᒃᑲᓐᓂᕈᒪᓚᐅᖅᑐᑦ ᖃᓄᖅ ᑕᒪᒃᑯᐊ ᐅᖓᓯᒃᑐᒥᑦ ᖃᐅᔨᓴᕈᑎᑦ ᖁᖓᓯᕈᐃᑦ 

ᐊᑐᓲᖑᖕᒪᖔᖏᓐᓂᑦ ᓇᓕᐊᖕᓄᓪᓗ ᐊᑐᕐᑕᐅᖕᒪᖔᖏᓐᓂᑦ. ᐊᕙᑎᓕᕆᔨᒃᑯᑦ ᑭᒡᒐᖅᑐᐃᔨᖓᑦ 

ᖃᐅᔨᑎᑦᑎᓚᐅᖅᐳᖅ ᖃᓄᖅ ᑕᒪᒃᑯᐊ ᐅᖓᓯᒃᑐᒥᑦ ᖃᐅᔨᓴᕈᑎᑦ ᖁᖓᓯᕈᖅᓱᐃᓂᖕᒧᑦ 

ᐱᓕᕆᐊᖑᓲᖑᖕᒪᖔᖏᑦ ᑭᕙᓪᓕᖕᒥᑦ ᐃᓚᐅᓪᓗᑎᒃ ᓯᓚᒥᑦ ᐱᓕᕆᐊᖃᖕᓃᑦ 

ᐊᖑᓇᓱᒃᑐᓕᕆᔨᒃᑯᓪᓗ ᐃᓚᐅᓂᖏᓐᓂᑦ. ᐃᓱᒫᓘᑕᐅᓚᐅᖅᑐᑦ ᐊᖑᓇᓱᒃᑐᓕᕆᔨᒃᑯᓐᓂᑦ 

ᖁᖓᓯᕈᐃᑦ ᐊᑕᑎᑕᐅᕙᖕᓂᖏᓐᓂᑦ ᓇᓄᖕᓄᑦ ᑐᖁᔾᔪᑕᐅᕙᖕᓂᖏᓐᓂᒡᓗ ᑭᓯᐊᓂᓕ 

ᐊᕙᑎᓕᕆᔨᒃᑯᑦ ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᓪᓗ ᐅᖃᓚᐅᖅᑐᑦ ᑖᒃᑯᐊ ᐃᓱᒫᓘᑕᐅᔪᑦ 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 14 50−ᒥᑦ 

 

ᓄᑖᙳᓕᖅᑐᓄᑦ ᒥᒃᖠᕚᓪᓕᕐᑕᐅᓯᒪᓕᖅᐳᑦ ᐅᕿᒃᖠᕚᓪᓕᖅᑎᑕᐅᓪᓗᑎᒡᓗ ᖁᖓᓯᕈᐃᑦ 

ᑲᑕᑐᐃᓐᓇᖅᐸᖕᓂᖏᓪᓗ ᓱᓕ ᐊᑐᑦᑎᐊᖅᑐᑦ ᐊᑕᐅᓯᐊᑐᐃᓐᓇᕐᓗᑎᒡᓗ ᑐᒃᑐᓕᕆᔪᓐᓇᖅᖢᑎᒃ. 

ᐊᖑᓇᓱᒃᑐᓕᕆᔨᒃᑯᑦ ᐃᓱᒫᓘᑎᖃᓚᐅᖅᑐᑦ ᑐᒃᑐᐃᑦ ᖁᖓᓯᕈᓕᖅᑕᐅᓚᐅᖅᑐᓂᑦ 2008-2011 

ᑖᒃᑯᐊ ᖁᖓᓯᕈᖓ ᐃᓕᑦᑎᐊᕐᓯᒪᙱᖦᖢᓂ ᓱᕈᕈᑕᐅᓚᐅᖅᑐᖅ ᐆᒪᔪᖕᒧᑦ. ᓄᓇᕗᑦ ᒐᕙᒪᒃᑯᖏᑦ 

ᑭᐅᓚᐅᖅᑐᑦ ᑕᐃᒪᐃᓚᐅᖕᓂᕋᐃᓪᓗᓂ ᐃᓕᑦᑎᐊᕐᑕᐅᓯᒪᙱᓐᓂᑯᐊᓄᑦ ᑖᓐᓇᓗᑦ ᐊᑐᕐᑕᐅᕙᒃᑐᑦ 

ᐱᓕᒻᒪᒃᓴᐃᓂᖕᓂᑦ ᖁᖓᓯᕈᓕᖅᓱᐃᓂᖕᒧᑦ. ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ 

ᓇᓗᓇᐃᕐᓯᓚᐅᕐᑐᑦ ᐃᓛᒃᑰᕐᓗᑎᒃ ᑲᑎᒪᖃᑎᖃᕈᒪᓪᓗᑎᒃ ᐊᖑᓇᓱᒃᑐᓕᕆᔨᒃᑯᓐᓂᑦ ᑐᓴᕋᓱᐊᓂᒃᐸᑕ 

ᐊᕐᓇᓪᓗᒃᑲᓐᓂᑦ ᐊᖑᓇᓱᖃᑦᑕᖕᓂᐅᑉ ᓯᕗᓂᐊᓂᓪᓗ ᓂᕕᖓᑖᑦ ᓯᐊᒻᒪᒃᑕᐅᕙᖕᓂᖏᑦᑕ ᒥᒃᓵᓄᑦ.  

 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐅᖃᖃᑎᖃᕈᒪᓪᓗᑎᒃ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᐃᓗᐊᓐᓂᑦ 

ᑲᑎᒪᔨᑦ ᑲᑎᒪᓕᕐᐸᑕ. ᐅᖃᐅᓯᒃᓴᖃᓚᐅᙱᑦᑐᑦ ᑎᑎᕋᖅᑕᐅᒋᐊᕐᖓᖅᓯᒪᔫᑉ ᐊᐅᓚᑦᑎᓂᖕᒧᑦ 

ᐸᖕᓇᐅᑎᒥᑦ ᑐᓴᕋᓱᒃᑎᓪᓗᒋᑦ. 

 

3.7 ᐃᒡᓗᓕᒃ 

ᐅᓪᓗᖓ: ᔭᓄᐊᕆ 16, 2019 

ᑭᒡᒐᖅᑐᖅᑎᑦ: 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᔮᓐ 

ᕆᖕᕉᔅ 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᒥᑦᔅ ᑳᒻᐳ 

 ᓄᓇᕗᑦ ᒐᕙᒪᒃᑯᖏᑦ-ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᐅᐊᖕᓇᖓᓄᑦ ᐊᐅᓚᑦᑎᔨ ᓯᑳᑦ ᔮᓐᓴᓐ 

 ᓄᓇᕗᑦ ᑐᙵᕕᒃᑯᑦ, ᐃᖅᑲᓇᐃᔭᖅᑐᓕᕆᓂᖕᒧᑦ ᐊᐅᓚᑦᑎᓂᖕᒧᑦ ᐅᖃᐅᔾᔪᐃᔨ; ᓯᐅᕈᓪ ᕗᐃᓪᔅ 

 ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᒃ ᖃᐅᔨᓴᖅᑎ ᑲᐃᐅᓪ ᕆᑦᓯ 

 ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨ: ᒪᐃᑯᓪ ᕘᖑᓴᓐ 

 ᑐᓵᔨ, ᑕᐃᑑᓯ ᐊᕐᓇᑲᓪᓚᒃ 

 ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓴᕐᓕ ᐃᓄᐊᕋ 

 ᐃᒡᓗᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᓴᐃᒨᓂ ᐃᓯᒐᐃᑦᑐᖅ 

o ᖏᑎᐅᓂ ᑕᖃᐅᒐᖅ 

o ᓇᑕᓕᓅ ᐱᐅᒑᑦᑐᖅ 

o ᑖᓐᓂᐊᓕ ᐊᑭᑦᑎᖅ 

o ᒥᔅᓕᓐ ᐊᒫᖅ 

o ᑕᐃᕕᑎ ᐊᕿᐊᕈᖅ 

o ᐃᑦᕗᑦ ᐊᑕᒍᑦᑖᓗᒃ 

o ᔮᑯᐱ ᒪᓕᑭ 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ: 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 15 50−ᒥᑦ 

 

ᐅᖃᐅᓯᖃᓚᐅᖅᑐᑦ ᐃᒡᓗᓕᖕᒥᑦ ᐊᖑᓇᓱᒃᑐᓕᕆᔨᒃᑯᖏᓐᓂᑦ ᐃᓚᖃᓚᐅᖅᑐᑦ ᑐᖁᕋᕋᓱᒋᔭᑦ 

ᐳᒃᑭᑦᑐᔮᒃ ᕿᑭᖅᑕᖓᓂᑦ, ᐊᖑᓇᓱᒃᑐᓕᕆᔨᒃᑯᑦ ᐃᓚᐅᕙᖕᓂᖏᑦ ᓇᐃᓴᐃᑎᓪᓗᒋᑦ, ᐅᖓᓯᒃᑐᒃᑯᑦ 

ᖃᐅᔨᓴᕈᑎᑦ ᖁᖓᓯᕈᖅᓱᐃᓂᖕᒧᑦ ᕿᑭᖅᑖᓗᖕᒥᑦ, ᑖᒃᑯᐊᓗ ᐃᓚᓕᐅᔾᔭᐅᓯᒪᓂᖏᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᓇᐃᓴᐃᔾᔪᑎᓂᑦ.  

ᐊᖑᓇᓱᒃᑐᓕᕆᔨᒃᑯᑦ ᐃᓱᒪᒋᔭᖃᓚᐅᖅᑐᑦ 2018−ᒥᑦ ᑲᑎᕐᓱᖅᓯᒪᔪᑦ ᓇᐃᓴᐃᔾᔪᑎᑦ ᐳᒃᑭᑦᑐᔮᒃ 

ᕿᑭᖅᑕᖓᓂᑦ ᑐᖁᖓᓚᐅᖅᑐᑦ, ᓴᓪᓘᓪᓗᑎᒃ, ᓴᙲᑦᑐᑯᓗᖕᓂᓪᓗ ᑐᒃᑐᓂᑦ ᐅᔾᔨᕈᓱᓚᐅᖅᑐᑦ. 

ᐃᓚᐅᔪᓕᒫᑦ ᐊᖏᓚᐅᖅᑐᑦ ᓯᕗᓂᑦᑎᓐᓂᑦ, ᐊᔪᕐᓇᙱᒃᑳᖓᑦ, ᖃᐅᔨᓴᖅᑕᐅᕙᒡᓗᑎᒃ ᐊᒥᓱᓗᐊᓂᑦ 

ᑐᖁᔪᓂᑦ ᖃᐅᔨᔪᖃᕌᖓᑦ. ᐊᖑᓇᓱᒃᑐᓕᕆᔨᒃᑯᑦ ᐃᓚᐅᖃᑦᑕᕈᒪᔪᑦ ᓇᐃᓴᐃᓂᖕᓂᑦ ᐊᔪᕐᓇᙱᒃᑳᖓᑦ 

ᐃᓚᒋᐊᕐᓗᒋᓪᓗ ᐃᓄᐃᑦ ᐃᓚᐅᖃᑦᑕᖅᑐᑦ ᐊᕙᑎᓕᕆᔨᒃᑯᑦ ᓇᐃᓴᐃᓕᕌᖓᒥᒃ ᓯᓚᒥᑦ 

ᐸᖕᓇᐃᓕᕌᖓᒥᒡᓗ.  

ᐊᓯᖏᑎᑐᑦ ᑲᑎᒪᓂᖅᑎᑐᑦ ᐅᖃᐅᓯᖃᓚᐅᖅᑐᑦ ᐊᒥᓱᑦ ᐊᒪᖅᑯᑦ ᑕᑯᔭᐅᓯᒪᓂᖏᓐᓂᑦ 

ᓇᐃᓴᐃᑎᓪᓗᒋᑦ 2014−ᒥᓂᓂᑦ. ᐊᕙᑎᓕᕆᔨᒃᑯᑦ ᖃᐅᔨᑎᑦᑎᓚᐅᖅᑐᑦ ᑕᒪᑐᒪ ᒥᒃᓵᓄᑦ 

ᐅᖃᐅᓚᕆᓪᓗᑎᒡᓗ ᖃᔅᓯᐊᕐᔪᐃᑦ ᐊᒪᕈᐃᑦ ᑕᑯᔭᐅᓯᒪᓕᖕᓂᖏᓐᓂᑦ 2012−ᒥᓂᓂᑦ ᒫᓐᓇᐅᔪᕐᓗ 

ᐊᒪᕈᐃᑦ ᐊᒃᑐᐃᓂᖃᓗᐊᙱᑦᑐᑦ ᑐᒃᑐᓂᑦ ᕿᑭᖅᑖᓗᖕᒥᑦ.   

ᐅᖃᐅᓯᐅᓚᐅᖅᑎᓪᓗᒍ ᑭᕙᓪᓕᖕᒥᑦ ᑐᒃᑐᐃᑦ ᖃᐅᔨᓴᖅᑕᐅᓂᖏᓐᓂᑦ, ᐅᖃᐅᓯᖃᓚᐅᖅᑐᑦ 

ᐱᓕᕆᐊᖑᕙᖕᓂᖏᑦ ᖁᖓᓯᕈᓕᖅᓱᖕᓂᓂᖕᓂᑦ ᕿᑭᖅᑖᓗᖕᒥᑦ.  ᐊᖑᓇᓱᒃᑐᓕᕆᔨᒃᑯᑦ 

ᑐᓴᕈᒪᓚᐅᖅᑐᑦ ᖁᖓᓯᕈᓕᖅᓱᐃᓃᑦ ᖃᓄᐃᓕᐅᕈᑕᐅᔪᓐᓇᖕᓂᖏᓐᓂᑦ ᑭᓯᐊᓂᓕ 

ᑲᔪᓯᔪᒪᓂᖃᓗᐊᖅᑰᔨᓚᐅᙱᑦᑐᑦ ᐊᖏᓂᖏᓐᓂᑦ ᖁᖓᓯᕈᓂᑦ ᑕᑯᖕᒪᑕ ᓴᖅᑭᑕᐅᑎᓪᓗᒋᑦ. ᓄᓇᕗᑦ 

ᒐᕙᒪᒃᑯᖏᑦ ᓇᓗᓇᐃᕐᓯᓚᐅᖅᑐᑦ ᑖᒃᑯᐊ ᖁᖓᓯᕈᐃᑦ ᓴᖅᑭᔮᖅᑎᑕᐅᓚᐅᖅᑐᑦ 

ᓄᑕᐅᙱᓐᓂᕐᓴᐅᖕᒪᑕᒎᑦ ᖃᖓᑕᓲᒃᑰᖅᑎᑕᐅᔪᓐᓇᙱᓐᓂᖏᓐᓂᒡᓗ ᓇᒃᓴᕈᓐᓇᓚᐅᙱᓚᑦ 

ᑲᑎᒪᔪᓄᑦ. ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᒪᐃᒃ ᕘᖑᓴᑦ, ᐅᖃᓚᐅᖅᑐᑦ ᑕᒪᒃᑯᐊ ᐱᙳᐊᑦ 

ᖁᖓᓯᕈᑦ ᓴᖅᑭᔮᕈᑕᐅᔪᓐᓇᑐᐃᓐᓇᕆᐊᓖᑦ ᐊᖏᓂᖏᓐᓂᑦ ᐅᖁᒪᐃᓐᓂᖏᓐᓂᒡᓗ 

ᖃᐅᔨᑎᑦᑎᓂᐊᕐᓗᑎᒃ ᐊᖑᓇᓱᒃᑐᓕᕆᔨᒃᑯᓐᓂᑦ ᐊᑲᐃᓪᓕᐅᑕᐅᔪᓪᓗ ᐊᖅᑯᑎᓄᑦ 

ᖃᐅᔨᒪᔭᐅᒻᒪᕆᒃᖢᑎᒃ ᓄᐊᐅᐃᒥᑦ. ᓄᓇᕗᑦ ᒐᕙᒪᒃᑯᖏᑦ ᐅᖃᓚᐅᖅᑐᑦ ᑕᒪᒃᑯᐊ ᒥᒃᓵᓅᖓᔪᑦ 

ᖁᖓᓯᕈᓕᖅᑐᐃᓂᖕᒧᑦ ᐱᓕᕆᐊᑦ ᐊᑑᑎᖃᕋᔭᖅᑐᑦ ᐊᖑᓇᓱᒃᑐᓕᕆᔨᒃᑯᓐᓄᑦ ᐃᓚᓕᐅᑎᓗᓂᔾᔪᒃ 

ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᕐᓗᓂᔾᔪᒡᓗ ᓄᓇᓂᑦ ᐅᖃᐅᓯᖃᓕᕌᖓᒥᒃ. 

ᐊᕙᑎᓕᕆᔨᒃᑯᑦ ᐅᖃᐅᓯᖃᓕᓚᐅᕆᕗᑦ ᐱᕚᖅᑯᒨᙱᑦᑐᖅ ᐊᕐᓇᓪᓗᒃᑲᖅᐸᒃᑐᓄᑦ. 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐅᖃᖃᑎᖃᕈᒪᓪᓗᑎᒃ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᐃᓗᐊᓐᓂᑦ 

ᑲᑎᒪᔨᑦ ᑲᑎᒪᓕᕐᐸᑕ. ᐅᖃᐅᓯᒃᓴᖃᓚᐅᙱᑦᑐᑦ ᑎᑎᕋᖅᑕᐅᒋᐊᕐᖓᖅᓯᒪᔫᑉ ᐊᐅᓚᑦᑎᓂᖕᒧᑦ 

ᐸᖕᓇᐅᑎᒥᑦ ᑐᓴᕋᓱᒃᑎᓪᓗᒋᑦ. 

 

3.8 ᐃᒃᐱᐊᕐᔪᒃ 

ᐅᓪᓗᖓ: ᔭᓄᐊᕆ 17, 2019  

ᑭᒡᒐᖅᑐᖅᑎᑦ: 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᔮᓐ 

ᕆᖕᕉᔅ 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 16 50−ᒥᑦ 

 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᒥᑦᔅ ᑳᒻᐳ 

 ᓄᓇᕗᑦ ᒐᕙᒪᒃᑯᖏᑦ-ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᐅᐊᖕᓇᖓᓄᑦ ᐊᐅᓚᑦᑎᔨ ᓯᑳᑦ ᔮᓐᓴᓐ 

 ᓄᓇᕗᑦ ᒐᕙᒪᒃᑯᖏᑦ- ᐊᕙᑎᓕᕆᔨᒃᑯᑦ, ᐆᒪᔪᓕᕆᔨ; ᒫᑎᐅ ᐊᑭᑯᓗᒃ  

 ᓄᓇᕗᑦ ᑐᙵᕕᒃᑯᑦ, ᐃᖅᑲᓇᐃᔭᖅᑐᓕᕆᓂᖕᒧᑦ ᐊᐅᓚᑦᑎᓂᖕᒧᑦ ᐅᖃᐅᔾᔪᐃᔨ; ᓯᐅᕈᓪ ᕗᐃᓪᔅ 

 ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᒃ ᖃᐅᔨᓴᖅᑎ ᑲᐃᐅᓪ ᕆᑦᓯ 

 ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨ: ᒪᐃᑯᓪ ᕘᖑᓴᓐ 

 ᑐᓵᔨ, ᑕᐃᑑᓯ ᐊᕐᓇᑲᓪᓚᒃ 

 ᐃᑲᔪᖅᑏᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᕚᓗᕆ ᖃᐅᓐᓇᖅ 

o ᔪᐃᓕ ᖃᒪᓂᖅ 

o ᑯᓐᓇ ᐃᓄᒍ 

o ᕉᓚᓐ ᑕᖅᑐ 

o ᐹᓪ ᐃᔾᔭᖏᐊᖅ 

o ᔫᓇ ᐆᔪᑯᓗᒃ 

o ᔭᓂᕗ ᐸᐅᓗᓯ 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ: 

ᐅᖃᐅᓯᖃᓚᐅᖅᑐᑦ ᐃᑲᔪᕐᑏᑦ ᐊᖑᓇᓱᒃᑐᓕᕆᔨᒃᑯᖏᓐᓂᑦ ᐃᓚᖃᓚᐅᖅᑐᑦ ᓇᐃᓴᐃᖃᑕᐅᕙᒃᑐᓂᑦ, 

ᐊᖑᓴᓪᓗᑐᐊᓂᑦ ᐊᖑᓇᓱᖕᓂᖕᓂᑦ, ᐊᖑᓇᓱᒃᑐᓕᕆᔨᒃᑯᑦ ᐃᓚᐅᕙᖕᓂᖏᑦ ᓇᐃᓴᐃᑎᓪᓗᒋᑦ, 

ᐅᖓᓯᒃᑐᒃᑯᑦ ᖃᐅᔨᓴᖕᓂᖕᒧᑦ ᖁᖓᓯᕈᓕᖅᓱᐃᓂᖕᓂᑦ ᕿᑭᖅᑖᓗᖕᒥᑦ, ᐃᓚᓕᐅᑎᓯᒪᓂᖏᓪᓗ 

ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᖕᓂᖕᓂᑦ.  

ᐊᖑᓇᓱᒃᑐᓕᕆᔨᒃᑯᑦ ᐃᓚᐅᔪᒪᓚᐅᖅᑐᑦ ᑭᖑᓪᓕᖕᒥᑦ ᓇᐃᓴᐃᓂᖕᓂᑦ ᓯᓚᒥᑦ ᐸᖕᓇᐃᓂᖕᓂᓪᓗ. 

ᐅᖃᐅᓯᖃᓚᐅᖅᑐᑦ ᓯᓚᒥᑦ ᐱᓕᕆᐊᖑᕙᒃᑐᓂᑦ ᖃᓄᕐᓗ ᐊᕙᑎᓕᕆᔨᒃᑯᑦ ᖃᓄᐃᓕᐅᖅᐸᖕᒪᖔᖏᑦ 

ᓯᓚ ᖃᓄᐃᓕᕌᖓᑦ ᐊᐅᓚᐅᑎᕐᓗᑲᑕᓕᕌᖓᒥᒡᓗ ᖃᓄᕐᓗ ᑕᒪᒃᑯᐊ ᐊᒃᑐᐃᕙᖕᒪᖔᖏᓐᓂᑦ 

ᖃᐅᔨᓴᖕᓂᖏᓐᓂᑦ. ᐅᖃᐅᓯᖃᖅᑐᒻᒪᕆᐅᓚᐅᖅᑐᑦ ᐊᕐᓇᓪᓗᒃᑲᓂᑦ ᐊᖑᓇᓱᖕᓂᖕᓂᑦ 

ᐊᖑᓇᓱᒃᑐᓕᕆᔨᒃᑯᓐᓂᑦ ᐱᓕᕆᐊᖑᕙᖕᓂᖏᓪᓗᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᕿᑭᖅᑖᓗᖕᒥᑦ 

ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᒻᒥᓪᓗ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓂᑦ ᐋᖅᑭᒋᐊᕆᓂᐊᕐᓗᑎᒃ 

ᐱᔭᐅᔪᓐᓇᖅᑐᓂᑦ ᐲᕐᓯᓗᑎᒡᓗ ᐊᔪᖅᑎᑕᐅᓂᖏᑦ ᐊᕐᓇᓪᓗᒃᑲᕋᓱᖕᓂᖕᓂᑦ.  

ᐊᖑᓇᓱᒃᑐᓕᕆᔨᒃᑯᑦ ᐃᓱᒪᒋᔭᖃᓚᐅᖅᑐᑦ ᐅᖓᓯᒃᑐᒃᑯᑦ ᖃᐅᔨᓴᖕᓂᖕᒧᑦ ᖁᖓᓯᕈᓕᖅᓱᐃᓂᖕᓂᑦ 

ᖃᓄᐃᑉᐸᓪᓕᐊᓂᖏᓐᓄᑦ ᓄᓘᔮᓂᑦ ᐅᔭᕋᖕᓂᐊᕐᕕᐊᓂᑦ ᑐᒃᑐᓄᑦ ᕿᑭᖅᑖᓘᑉ ᐅᐊᖕᓇᖓᓂᑦ. 

ᐃᓚᖓᑦ ᐊᐱᕆᓚᐅᖅᑐᖅ ᐅᖓᓯᒃᑐᒥᑦ ᖃᐅᔨᓴᖕᓂᖕᒧᑦ ᖁᖓᓯᕈᓕᖅᓱᐃᓃᑦ 

ᐱᒋᐊᖅᑎᑕᐅᔪᓐᓇᖕᒪᖔᖏᑦ ᐊᕙᑎᓕᕆᔨᒃᑯᓐᓄᑦ ᓯᕗᙵᓂᑦ ᐊᖅᑯᑎᑯᑖᓕᐅᕋᓱᓚᐅᖅᑳᕋᓂᑦ 

ᓄᓘᔮᑦ ᖃᓄᕐᓗ ᐊᒃᑐᐃᓂᖃᓚᐅᖕᒪᖔᖏᑦ. ᐃᓱᒫᓘᑎᖃᓚᐅᖕᒥᔪᑦ ᐊᖑᓇᓱᒃᑐᓕᕆᔨᒃᑯᑦ ᖁᓕᒥᒎᓖᑦ 

ᒪᓕᒃᖢᑎᒃ ᑐᒃᑐᓂᑦ ᐊᑦᑎᓪᓛᓗᒃᖢᑎᒃᓗ ᖃᖓᑕᕙᒃᑐᓂᑦ. ᐊᕙᑎᓕᕆᔨᒃᑯᑦ ᑭᒡᒐᖅᑐᐃᔨᐊᓂᑦ 

ᐅᖃᐅᔾᔪᐃᓚᐅᖅᐳ ᑖᒃᑯᓂᖓ ᐊᖑᓇᓱᒃᑐᓕᕆᔨᒃᑯᓐᓂᑦ ᖃᖓᑕᓲᖕᒥᑦ ᑕᑯᒍᑎᑦ ᑐᒃᑐᓂᑦ ᒪᓕᒃᑐᓂᑦ, 

ᑖᓐᓇ ᖁᙱᐊᖅᑐᖅ ᑎᑎᕋᖃᑦᑕᓪᓗᐊᖕᓂᖏᓐᓂᑦ ᑕᖅᓴᖏᓐᓂᑦ ᐃᓱᐊᓃᑦᑐᓂᑦ, ᓇᒦᓐᓂᖓᓂᑦ, 

ᖃᓄᐃᑦᑐᒥᑦ ᑕᖅᓴᖃᖕᒪᖔᑦ ᖃᖓᑕᓲᖅ, ᖃᔅᓯᒧᐊᖅᑎᓪᓗᒍ ᑕᐃᒪᐃᓚᐅᖕᒪᖔᖓᓐᓂᑦ, 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 17 50−ᒥᑦ 

 

ᐅᖃᐅᓯᕆᓗᒍᓗ ᓄᓇᕗᑦ ᒐᕙᒪᒃᑯᖏᓐᓂᑦ. ᐊᖑᓇᓱᒃᑐᓕᕆᔨᒃᑯᑦ ᐅᖃᐅᓯᖃᓛᕈᒪᔪᑦ 

ᖁᖓᓯᕈᓕᖅᑐᐃᓂᖕᒥᑦ ᑭᖑᓪᓕᖕᒥᑦ ᑲᑎᒪᔨᖏᑦ ᑲᑎᒪᓕᖅᐸᑕ.  

ᐅᖃᐅᓯᒃᓴᖃᓚᐅᙱᑦᑐᑦ ᑎᑎᕋᖅᑕᐅᒋᐊᕐᖓᖅᓯᒪᔫᑉ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᑐᓴᕋᓱᒃᑎᓪᓗᒋᑦ. 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐅᖃᖃᑎᖃᕈᒪᓪᓗᑎᒃ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᐃᓗᐊᓐᓂᑦ 

ᑲᑎᒪᔨᑦ ᑲᑎᒪᓕᕐᐸᑕ.  

 

3.9 ᒥᑦᑎᒪᑕᓕᒃ 

ᐅᓪᓗᖓ: ᔭᓄᐊᕆ 18, 2019 

ᑭᒡᒐᖅᑐᖅᑎᑦ: 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᔮᓐ 

ᕆᖕᕉᔅ 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᒥᑦᔅ ᑳᒻᐳ 

 ᓄᓇᕗᑦ ᒐᕙᒪᒃᑯᖏᑦ-ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᐅᐊᖕᓇᖓᓄᑦ ᐊᐅᓚᑦᑎᔨ ᓯᑳᑦ ᔮᓐᓴᓐ 

 ᓄᓇᕗᑦ ᑐᙵᕕᒃᑯᑦ, ᐃᖅᑲᓇᐃᔭᖅᑐᓕᕆᓂᖕᒧᑦ ᐊᐅᓚᑦᑎᓂᖕᒧᑦ ᐅᖃᐅᔾᔪᐃᔨ; ᓯᐅᕈᓪ ᕗᐃᓪᔅ 

 ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐆᒪᔪᓂᒃ ᖃᐅᔨᓴᖅᑎ ᑲᐃᐅᓪ ᕆᑦᓯ 

 ᕿᑭᖅᑕᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐆᒪᔪᓕᕆᓂᕐᒧᑦ ᐅᖃᐅᔾᔪᐃᔨ: ᒪᐃᑯᓪ ᕘᖑᓴᓐ  

 ᑐᓵᔨ, ᐊᐃᕝᕙᓚᕼᐋ ᑯᓪᓗ 

 ᒥᑦᑎᒪᑕᓕᖕᒥᑦ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᐊᐃᒥ ᕿᓕᖅᑎ 

o ᑕᐃᕕᑎ ᖃᒪᓂᖅ 

o ᐃᓚᐃᔾᔭ ᓇᓱᒃ 

o ᐃᐅᕆᒃ ᐆᑦᑐᕙ 

o ᑖᓂᐊᓕ ᖁᐊᓴ 

o ᐸᓄᐃᓕ ᐃᓄᐊᕋ 

o ᐃᓅᑭ ᐃᓄᐊᕋᖅ 

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ: 

ᐅᖃᐅᓯᖃᓚᐅᖅᑐᑦ ᒥᑦᑎᒪᑕᓕᒃ ᐊᖑᓇᓱᒃᑐᓕᕆᔨᒃᑯᖏᓐᓂ ᐃᓚᖃᓚᐅᖅᑐᑦ 

ᓇᐃᓴᐃᔨᐅᖃᑕᐅᕙᒃᑐᓂᑦ, ᐅᖓᓯᒃᑐᒃᑯᑦ ᖃᐅᔨᓴᖕᓂᖕᒧᑦ ᖁᖓᓯᕈᓕᖅᓱᐃᓂᖕᓂᑦ ᕿᑭᖅᑖᓘᑉ 

ᐅᐊᖕᓇᖓᓂᑦ, ᐊᒃᑐᐃᓂᕆᔭᓪᓗ ᓄᓘᔮᓂᑦ ᐱᓕᕆᐊᓄᑦ.  

ᐊᖑᓇᓱᒃᑐᓕᕆᔨᒃᑯᑦ ᐃᓱᒫᓘᑎᖃᓚᐅᖅᑐᑦ ᐊᔪᙱᒃᑲᓗᐊᕆᐊᒃᓴᖏᓐᓂᑦ ᐃᑲᔪᖅᑎᓂᑦ 

2018−ᖑᑎᓪᓗᒍ ᑯᑦᑕᖓᓂᖏᓐᓂᒡᓗ ᐊᖑᓇᓱᖕᓂᖕᓂᑦ ᑐᒃᑐᓂᒡᓘᓐᓃᑦ ᓇᓗᓇᐃᕐᓯᓂᖕᓂᑦ. 

ᐃᓚᐅᔪᑦ ᐅᖃᐅᓯᖃᓚᐅᖅᑐᑦ ᐳᖅᑐᓂᖏᓐᓂᑦ ᐊᔾᔨᒌᙱᑦᑐᓪᓗ ᐱᓕᕆᔾᔪᓯᖕᓂᑦ 

ᓇᓗᓇᐃᕐᓯᑦᑎᐊᖃᑦᑕᖁᓪᓗᒋᑦ ᐊᖑᓴᓪᓗᖕᓂᑦ ᐊᕐᓇᓪᓗᒃᑲᓐᓂᑦ ᑲᑎᕐᓱᐃᓕᕌᖓᒥᒃ 

ᓇᐃᓴᐃᔾᔪᑎᕕᓂᖕᓂᑦ.  



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 18 50−ᒥᑦ 

 

ᐊᖑᓇᓱᒃᑐᓕᕆᔨᒃᑯᑦ ᒥᑦᑎᒪᑕᓕᖕᒥᑦ ᐃᓱᒫᓘᑎᖃᓚᐅᖅᑐᑦ ᐊᒃᑐᐃᓂᕆᔭᓂᑦ ᓄᓘᔮᓂᑦ 

ᐅᖃᖅᖢᑎᒡᓗ ᖃᓂᒋᔮᓃᓐᓂᖏᓐᓄᑦ ᓄᓘᔮᓂᑦ ᐃᑲᔪᖅᑕᐅᔭᕆᐊᖃᓛᖑᓪᓗᑎᒃ 

ᐅᔭᕋᖕᓂᐊᖕᓂᓕᕆᔪᓄᑦ. ᓂᙵᐅᒪᓂᖃᓚᐅᖕᒥᔪᑦ ᐊᖏᖅᑕᐅᓂᖏᓐᓂᑦ ᐱᓕᕆᐊᖑᕙᓪᓕᐊᓂᖏᑦ 

ᐊᒥᓱᕈᖅᐸᓪᓕᐊᓂᖏᓐᓂᑦ ᐊᖏᖅᑕᐅᕙᖕᓂᖏᓪᓗ ᒥᓂᔅᑕᒧᑦ. ᐊᖑᓇᓱᒃᑐᓕᕆᔨᒃᑯᑦ 

ᐃᓱᒪᖃᓚᐅᖅᑐᑦ ᐊᕕᒃᓯᔪᒪᓪᓗᑎᒃ ᕿᑭᖅᑖᓗᖕᒥᑦ ᐅᐊᖕᓇᖓᓂᑦ ᓂᒋᐊᓂᒡᓗ ᐊᕕᒃᓯᒪᓗᑎᒃ 

ᐊᐅᓚᑦᑎᓂᖏᑦ.   

ᐊᕙᑎᓕᕆᔨᒃᑯᑦ ᐅᖃᓪᓚᓚᐅᖅᑎᓪᓗᒋᑦ ᑭᕙᓪᓕᖕᒥᑦ ᑐᒃᑐᐃᑦ ᖃᐅᔨᓴᖅᑕᐅᓂᖏᓐᓂᑦ 

ᐅᖃᐅᓯᖃᓚᐅᖅᑐᑦ ᖁᖓᓯᕈᓕᖅᓱᐃᓂᖕᒧᑦ ᐱᓕᕆᔨᓂᑦ ᖃᓄᕐᓗ ᑖᒃᑯᐊ ᖁᖓᓯᕈᐃᑦ 

ᐃᓕᔭᐅᕙᖕᓂᖏᓐᓂᑦ. ᐃᓱᒫᓘᑎᖃᓚᐅᖅᑐᑦ ᖁᖓᓯᕈᖅᓯᒪᔪᑦ ᐆᒪᔪᑦ ᓴᓗᒃᑎᑉᐸᓪᓕᐊᓂᖏᑦ 

ᖁᖓᓯᕈᖕᓄᑦ. ᓄᓇᕗᑦ ᒐᕙᒪᒃᑯᖏᑦ ᑭᐅᓚᐅᖅᑐᑦ ᑖᒃᑯᐊ ᑐᒃᑐᐃᑦ 

ᖁᖓᓯᕈᖅᓯᒪᑦᑎᐊᓲᖑᓂᖏᓐᓂᑦ ᐊᑐᕐᐸᒃᖢᑎᒃᓗ ᐆᒪᓂᓕᒫᖏᓐᓂᑦ. ᓄᓇᕗᑦ ᒐᕙᒪᒃᑯᖏᑦ 

ᐅᖃᐅᓯᖃᓚᐅᖅᑐᑦ ᒪᕐᕉᖕᓂᒃ ᑐᒃᑐᐃᑦ ᐋᓐᓂᕐᓯᒪᔪᑦ ᖁᖓᓯᕈᖕᓄᑦ ᖃᓄᕐᓗ ᑖᒃᑯᐊᒃ 

ᐃᓚᓕᐅᔾᔭᐅᓚᐅᖕᓂᖏᓐᓂᑦ ᓯᕗᓂᒥᑦ ᐱᓕᒻᒪᒃᓴᐃᓂᖕᒥᑦ ᑕᐃᒪᐃᒃᑲᓐᓂᖁᓇᒋᑦ. 

ᐃᓱᒫᓘᑎᖃᓚᐅᖕᒥᔪᑦ ᑐᒃᑐ ᑐᖁᒍᓂ ᖁᖓᓯᕈᑎᐊᓄᑦ, ᑐᒃᑐᓕ ᐲᖅᑕᐅᓇᔭᖅᑐᖅ 

ᐱᔭᐅᔪᓐᓇᖅᑐᓂᑦ.  

ᐅᖃᐅᓯᒃᓴᖃᓚᐅᙱᑦᑐᑦ ᑎᑎᕋᖅᑕᐅᒋᐊᕐᖓᖅᓯᒪᔫᑉ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᑐᓴᕋᓱᒃᑎᓪᓗᒋᑦ. 

ᑲᑎᒪᔨᑦ ᐅᔾᔨᕈᓱᓚᐅᙱᑦᑐᑦ ᓯᕗᓪᓕᖕᒥᑦ ᐊᐅᓚᑦᑎᓂᖕᒧᑦ ᐸᖕᓇᐅᑖᓂᑦ ᐃᓚᒋᔭᐅᔪᓪᓘᓐᓃᑦ 

ᓄᑖᙳᙱᑦᑐᑦ ᐃᖅᑲᐅᒪᙱᑦᑐᑦ ᐅᖃᐅᓯᐅᔪᓂᑦ 2015−ᒥᑦ ᐊᖑᓇᓱᒃᑐᓕᕆᔨᒃᑯᓐᓂᑦ. 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐅᖃᖃᑎᖃᕈᒪᓪᓗᑎᒃ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᐃᓗᐊᓐᓂᑦ 

ᑲᑎᒪᔨᑦ ᑲᑎᒪᓕᕐᐸᑕ. ᐃᓱᒪᒋᔭᖃᖅᑰᔨᔪᑦ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᖃᔅᓯᐊᕐᔪᖕᓄᑦ ᓄᑖᓄᑦ 

ᐃᓚᒋᔭᐅᔪᓄᑦ ᑭᓯᐊᓂ ᐅᖃᐅᓯᒃᓴᖃᓚᐅᙱᑦᑐᑦ ᑲᑎᒪᑎᓪᓗᒋᑦ.    

 

3.10 ᑲᖏᖅᑐᒑᐱᒃ 

ᐅᓪᓗᖓ: ᒪᐃ 27, 2019 

ᑭᒡᒐᖅᑐᖅᑎᑦ: 

 ᓄᓇᕗᑦ ᒐᕙᒪᒃᑯᖏᓐᓂᑦ−ᐊᕙᑎᓕᕆᔨᒃᑯᑦ, ᕿᑭᖅᑖᓗᖕᒥᑦ ᓂᕐᔪᑎᓂᒃ ᖃᐅᔨᓴᖅᑎ: ᔮᓐ 

ᕆᖕᕉᔅ 

 ᓄᓇᕗᑦ ᒐᕙᒪᒃᑯᖏᑦ-ᐊᕙᑎᓕᕆᔨᒃᑯᑦ, ᕿᑭᖅᑖᓘᑉ ᐅᐊᖕᓇᖓᓄᑦ ᐊᐅᓚᑦᑎᔨ ᓯᑳᑦ ᔮᓐᓴᓐ 

 ᓇᖕᒪᐅᑕᖅ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᑦ 

o ᐊᐱᐅᓯ ᐋᐸᒃ 
o ᔫᒥ ᐋᐸᒃ  
o ᓇᐃᓴᓇ ᕿᓪᓚᖅ 
o ᓘᓯ ᐸᓕᑐᖅ 
o ᔭᐃᓯ ᑎᒍᓪᓚᒐᖅ 
o ᖏᐅᕆ ᐊᐃᐱᓕ  

 

ᐅᖃᐅᓯᒃᓴᐃᑦ ᐊᐱᖅᑯᑎᒃᓴᐃᓪᓗ: 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 19 50−ᒥᑦ 

 

ᐊᖑᓇᓱᒃᑐᓕᕆᔨᒃᑯᓐᓄᑦ ᐃᓚᒋᔭᐅᔪᑦ ᓇᓗᓇᐃᔭᐃᓚᐅᖅᑐᑦ ᐃᓱᒪᒋᔭᖃᖅᖢᑎᒡᓗ ᓇᐃᓴᐃᓂᖕᒧᑦ 

ᓴᓇᒪᓂᖓᓂᑦ ᐱᓕᕆᔨᐅᓇᔭᖅᑐᓂᒡᓗ, ᐸᓴᒋᔭᑦ ᑐᖁᕋᖅᓯᒪᔪᑦ ᐳᒃᑭᑦᑐᔮᒃ ᕿᑭᖅᑕᕈᓗᖕᒥᑦ, 

ᐅᖓᓯᒃᑐᒥᑦ ᖃᐅᔨᓴᖕᓂᒧᑦ ᖁᖓᓯᕈᓕᖅᑐᐃᔾᔪᑎᑦ, ᐊᒃᑐᐃᓂᐅᔪᓪᓗ ᐱᕙᓪᓕᐊᓂᖕᒧᑦ ᑐᒃᑐᓄᑦ.  

ᐊᖑᓇᓱᒃᑐᓕᕆᔨᒃᑯᑦ ᐊᕙᑎᓕᕆᔨᒃᑯᓪᓗ ᐅᖃᐅᓯᖃᓚᐅᖅᑐᑦ ᐊᒥᓲᓂᖏᓐᓂᑦ ᑲᑎᕐᓱᖅᓯᒪᓂᖏᓪᓗ 

ᓇᐃᓴᐃᓂᖕᒧᑦ ᓴᓇᒪᓂᖓᓂᑦ ᐱᓕᕆᔨᓂᒡᓗ ᐊᑯᓂᐸᓗᒃ, ᐃᓚᐅᓪᓗᓂ ᐊᓯᖏᓐᓂᑦ 

ᐱᓕᕆᔾᔪᑎᒃᓴᓂᑦ. ᐅᖃᐅᓯᖃᓚᐅᖕᒥᔪᑦ ᐊᔾᔨᓕᐅᕈᑎᓂᑦ ᖃᖓᑕᓲᓂᑦ ᓇᐃᓴᐃᓂᖕᒧᑦ 

ᐃᓱᒪᒋᔭᐅᑦᑎᐊᓚᐅᖅᑐᑦ, ᑕᒪᓐᓇ ᒫᓐᓇ ᐱᐅᒋᔭᐅᑦᑎᐊᕐᒪᑦ.  

ᐊᖑᓇᓱᒃᑐᓕᕆᔨᒃᑯᓐᓄᑦ ᐃᓚᒋᔭᑦ ᐊᕙᑎᓕᕆᔨᒃᑯᓪᓗ ᐅᖃᐅᓯᖃᓚᐅᖅᑐᑦ ᐅᖓᓯᒃᑐᒃᑯᑦ 

ᖃᐅᔨᓴᖕᓂᖕᒧᑦ ᖁᖓᓯᕈᖕᓂᑦ ᑎᑎᖅᑲᖏᓐᓂᑦ ᓇᓗᓇᐃᔭᐃᓂᐊᕐᓗᑎᒃ ᖃᓄᐃᓕᖓᓕᖕᓂᑦ 

ᐊᖅᑯᑎᑦ, ᐊᖅᑯᑎᕐᔪᐊᑦ, ᐊᒃᑐᐃᓂᐅᔪᓪᓗ ᐱᕙᓪᓕᐊᑎᑦᑎᔪᓂᑦ. ᐃᓚᒋᔭᐅᔪᑦ ᐱᐅᒃᓴᓗᐊᓚᐅᖅᑐᑦ 

ᐅᖃᐅᓯᐅᔪᓂᑦ ᑕᕐᕆᔭᖅᑎᑕᐅᓪᓗᑎᒃ ᐊᒃᑐᐃᓂᐅᕙᒃᑐᓂᑦ ᐊᖅᑯᑎᓂᑦ ᑐᒃᑐᐃᑦ ᐊᐅᓚᓐᓂᖏᓐᓂᑦ 

ᐱᐅᓯᖏᓐᓂᒡᓗ. ᐅᖃᐅᓯᖃᒃᑲᓐᓂᓚᐅᖅᑐᑦ ᐊᒃᑐᐃᓂᕆᔭᐅᕙᒃᑐᓂᑦ ᐱᔭᓪᓕᐊᔪᓄᑦ ᐃᓚᐅᓪᓗᑎᒃ 

ᑐᒃᑐᐃᑦ ᐊᐳᕐᓯᑦᑕᐃᓕᕙᖕᓂᖏᑦ. 

ᐊᕙᑎᓕᕆᔨᒃᑯᑦ ᐅᖃᐅᓯᖃᓚᐅᖅᑐᑦ ᐱᓕᕆᐊᖑᓂᖏᓐᓂᑦ ᖁᖓᓯᕈᓕᖅᓱᐃᓂᖕᓂᑦ 

ᐊᒃᑐᐃᓂᕆᔭᐅᔪᓐᓇᖅᑐᓂᒡᓗ ᑐᒃᑐᓄᑦ. ᐊᖑᓇᓱᒃᑐᓕᕆᔨᒃᑯᓐᓄᑦ ᐃᓚᒋᔭᑦ ᖃᐅᔨᔪᒪᓚᐅᖅᑐᑦ 

ᖃᓄᖅ ᐊᒥᓲᑎᒋᔭᐅᖕᒪᖔᖏᑦ ᐊᒪᖅᑯᑦ ᕿᑭᖅᑖᓗᖕᒥᑦ. ᔭᐃᓯ ᑎᒍᓪᓚᒐᖅ ᐊᐱᕆᓚᐅᖅᐳᖅ ᖃᓄᖅ 

ᐃᑲᔪᖅᑐᐃᓂᖅ ᖁᖓᓯᕈᓕᖅᓱᐃᓂᖕᓂᑦ ᐃᓚᒋᐊᕈᑕᐅᓇᔭᖕᒪᖔᑦ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᓂᑦ. ᐊᕙᑎᓕᕆᔨᒃᑯᑦ ᐅᖃᓚᐅᖅᑐᑦ ᑐᒃᑐᐃᑦ ᐊᕕᒃᑐᖅᑕᐅᓯᒪᒃᐸᑕ 

ᑲᑎᙵᐅᖅᑐᓪᓘᓐᓃᑦ ᓇᐃᓴᐃᓂᖅ ᐱᓕᕆᐊᖑᔪᓐᓇᕋᔭᖕᓂᖓᓂᑦ ᒥᑭᓐᓂᕐᓴᒃᑯᑦ, 

ᖃᐅᔨᓴᖕᓂᕐᓴᐅᕙᒡᓗᑎᒃ, ᐱᕙᒌᖅᓯᒪᕙᒡᓗᑎᒡᓗ ᐃᓚᒋᐊᖅᓯᓂᖕᓂᑦ ᒥᒃᖠᒋᐊᖅᓯᓂᖕᓂᓪᓘᓐᓃᑦ 

ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑐᑦ ᐱᔭᕆᐊᖃᕌᖓᒥᒃ.  

ᐅᖃᐅᓯᒃᓴᖃᓚᐅᙱᑦᑐᑦ ᑎᑎᕋᖅᑕᐅᒋᐊᕐᖓᖅᓯᒪᔫᑉ ᐊᐅᓚᑦᑎᓂᖕᒧᑦ ᐸᖕᓇᐅᑎᒥᑦ ᑲᑎᒪᑎᓪᓗᒋᑦ. 

ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ ᐅᖃᐅᓯᖃᓛᖕᓂᐊᖕᓂᕋᖅᖢᑎᒃ ᐃᒻᒥᖕᓄ ᑲᑎᒪᔨᑦ 

ᑲᑎᒪᓕᖅᐸᑕ ᑐᓴᖅᑎᑦᑎᓗᑎᒡᓗ ᓄᓇᕗᑦ ᒐᕙᒪᒃᑯᖏᓐᓂᑦ ᑎᑎᖅᑲᑎᒍᑦ. 

 

4.0 ᓇᐃᓈᖅᓯᒪᓂᖓ  

ᑕᒪᖕᒥᑦᑎᐊᖅ ᖁᓕᑦ ᐊᖑᓇᓱᒃᑐᓕᕆᔨᒃᑯᑦ ᑐᑭᓯᑦᑎᐊᕈᒪᓚᐅᖅᑐᑦ ᐊᒥᓲᓂᖏᓐᓂᑦ 

ᖃᓄᐃᓕᖓᓂᖓᓂᒡᓗ ᖃᐅᔨᓴᕈᑕᐅᔪᓂᑦ. ᐊᖑᓇᓱᒃᑐᓕᕆᔨᒃᑯᓕᒫᑦ ᐃᓱᒪᒋᔭᖃᓚᐅᖅᑐᑦ 

ᐃᓚᐅᓂᕐᓴᐅᒃᑲᓐᓂᕈᒪᓪᓗᑎᒃ ᓄᓇᕗᑦ ᒐᕙᒪᒃᑯᖏᑦᑕ ᓇᐃᓴᐃᓂᖏᓐᓂᑦ ᐃᓚᐅᓗᓂ ᓯᓚᒥᑦ 

ᐸᖕᓇᐃᕙᒌᖕᓂᖕᓂᓪᓗ. ᐊᒥᓲᓂᕐᓴᑦ ᐊᖑᓇᓱᒃᑐᓕᕆᔨᒃᑯᑦ ᐃᓱᒪᒋᔭᖃᓚᐅᖅᑐᑦ ᐃᓚᖏᓐᓂᑦ 

ᐅᖓᓯᒃᑐᒃᑯᑦ ᖃᐅᔨᓴᖕᓂᖕᓂᑦ ᖁᖓᓯᕈᓕᖅᑐᐃᔾᔪᑎᓂᑦ ᓯᕗᓂᑦᑎᓐᓂᑦ ᕿᑭᖅᑖᓗᖕᒥᑦ. ᐃᖃᓗᖕᓂᑦ, 

ᐸᖕᓂᖅᑑᒥᑦ ᐃᒃᐱᐊᒃᔪᖕᒥᓪᓗ ᐊᖑᓇᓱᒃᑐᓕᕆᔨᖏᑦ ᓂᓪᓕᐊᓂᖅᐹᖑᓚᐅᖅᑐᑦ ᐃᑲᔪᖅᑐᐃᓪᓗᑎᒃ 

ᖁᖓᓯᕈᓕᖅᑐᐃᓂᖕᒥᑦ ᑭᓯᐊᓂ ᑕᒪᖕᒥᑦ ᐊᖑᓇᓱᒃᑐᓕᕆᔨᒃᑯᑦ ᐅᖃᓚᐅᖅᑐᑦ 

ᐅᖃᐅᓯᖃᓛᕈᒪᓪᓗᑎᒃ ᐃᓗᐊᓐᓂᑦ ᐊᖏᕈᑎᖃᓚᐅᖅᑳᕋᑎᒃ. ᐊᒥᓱᑦ ᐊᖑᓇᓱᒃᑐᓕᕆᔨᒃᑯᑦ 

ᐃᓱᒪᖃᓚᐅᖅᑐᑦ ᐊᓯᔾᔩᓂᖕᒥᑦ ᐋᖅᑭᒋᐊᕆᓂᖕᒥᓪᓘᓐᓂᑦ ᐊᑐᕐᑕᐅᔪᒥᑦ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᑦ ᐃᓚᐅᖁᓪᓗᒋᑦ ᐊᕐᓇᓪᓗᑲᕋᓱᖕᓃᑦ. ᕿᑭᖅᑖᓗᖕᒥᑦ ᐆᒪᔪᓕᕆᔨᒃᑯᑦ 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 20 50−ᒥᑦ 

 

ᑲᑎᒪᔨᖏᑦ ᐃᓗᐊᓐᓂᑦ ᐅᖃᖃᑎᖃᓚᐅᖅᑐᑦ ᐊᖑᓇᓱᒃᑐᓕᕆᔨᒃᑯᓕᒫᓂᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᖏᑦ ᑐᓴᕋᓱᖅᑳᓚᐅᖅᑎᓪᓗᒋᑦ ᐅᖃᐅᓯᖃᖕᓂᐊᕐᓗᑎᒃ ᒫᓐᓇ ᐊᑐᖅᑕᒥᑦ ᑲᑎᓪᓗᒋᑦ 

ᐊᖑᓇᓱᒃᑕᐅᔪᓐᓇᖅᑐᓐᓂᑦ.  

ᐅᖃᐅᓯᒃᓴᖃᖅᑐᖃᓚᐅᙱᑦᑐᖅ ᐊᖑᓇᓱᒃᑐᓕᕆᔨᒃᑯᓐᓂᑦ ᑐᓴᕆᐊᕐᕕᐅᓯᒪᔪᓂᑦ ᓯᕗᓪᓕᖕᒥᑦ 

ᐊᐅᓚᑦᑎᓂᖕᒧᑦ ᐸᖕᓇᐅᑖᓂᑦ ᑖᒃᑯᐊᓗ ᐊᖑᓇᓱᒃᑐᓕᕆᔨᓕᒫᑦ ᐅᖃᓚᐅᖅᑐᑦ ᐅᖃᖃᑎᖃᕈᒪᓪᓗᑎᒃ 

ᐃᓗᐊᓐᓂᑦ ᓇᒃᓯᐅᔾᔨᓚᐅᖅᑳᕋᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ.  

 

 

  



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 21 50−ᒥᑦ 

 

5.0 ᐅᐃᒍᐊᕈᓯᖅ 1 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 22 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 23 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 24 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 25 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 26 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 27 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 28 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 29 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 30 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 31 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 32 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 33 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 34 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 35 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 36 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 37 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 38 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 39 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 40 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 41 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 42 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 43 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 44 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 45 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 46 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 47 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 48 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 49 50−ᒥᑦ 

 



ᕿᑭᖅᑖᓗᖕᒥᑦ ᑐᒃᑐᖏᓐᓂᑦ ᑐᓴᕋᓱᒍᑕᐅᓯᒪᔪᑦ ᓇᐃᓈᖅᓯᒪᔪᑦ ᐅᓂᒃᑳᖅ ᒪᒃᐱᖅᑐᒐᖓ 50 50−ᒥᑦ 

 

 

 

 

 


